
విద్యా వ్యవస్థలో 
సరికొత్త విధానం

ప్రజల పక్షాన అక్షర యజ్ఞం

తెలుగు దినపత్రిక ప్రభాత

సంపుటి : 01 I సంచిక : 324 I పేజీలు : 8 I వెల : 4

20-07-2024
శనివారం 

మల్కాజిగిరి

jayabherinews JAYABHERIDAILY.COM

మైక్రోసాఫ్ట్  సర్వర్ డౌన్
అతలాకుతలమైన సేవలు

- జయభేరి, న్యూఢిల్లీ, జూలై  19 :

మైక్రోసాఫ్ట్‌లో తలెత్తిన సాంకేతిక సమస్య అంతర్జా తీ -
యంగా అలజడికి కారణమైంది. ఉన్నట్ట ుండి క్లౌ డ్ సర్వీ-
స్‌లు నిలిచిపోడం వల్ల అన్ని రంగాలపైనా ఆ ప్రభావం 
పడింది. క్లౌ డ్‌ సర్వీసెస్‌పై ఆధారపడిన ఎయిర్‌లైన్స్‌తో 
పాటు బ్యాంకింగ్‌, హాస్పిటల్ నెట్‌వర్క్‌లపైనా ఈ 
ప్రభావం తీవ్రంగా కనిపిస్తోంది. సమస్యను గుర్తించినప్ప -

టికీ మైక్రోసాఫ్ట్‌ ఇంకా దీన్ని పరిష్కరించలేదు. వీలైనంత 
త్వరగా చేస్తామని ప్రకటన మాత్రం చేసింది. ఈ బ్లూ  
స్క్రీన్ ఎర్రర్  కారణంగా మైక్రోసాఫ్ట్ 365 యాప్స్, సర్వీ -
సెస్‌పైనా ప్రభావం పడింది. అంతే కాదు. అమెరికాలో 
911 సర్వీస్‌లూ ఎఫెక్ట్ అయ్యాయి. ల్యాప్‌టాప్‌లు, 
పీసీల స్క్రీన్‌లపై  బ్లూ  స్క్రీన్  ఆఫ్ డెత్ ఎర్రర్ కనిపిస్తోంది. 
ఉన్నట్ట ుండి పీసీలు షట్‌ డౌన్‌ అవడంతో పాటు రీస్టా ర్ట్ 

అవుతున్నాయి. సేవ్ చేయని డేటా అంతా ఒక్కసారిగా 
చెరిగిపోయింది. బ్యాంకింగ్ సెక్టా ర్‌పై గట్టి ప్రభావం 
చూపించింది ఈ సాంకేతిక సమస్య. కొన్ని బ్యాంక్‌లలో 
సిస్టమ్‌కి యాక్సెస్ లేకుండా పోయింది. ఆస్ట్రేలియాలో 
బ్యాంక్‌లు పని చేయడం లేదు. అటు న్యూజిలాండ్‌లోనూ 
ఇదే సమస్య తలెత్తింది. ఆస్ట్రేలియాలో అతి పెద్ద బ్యాంక్‌ 
అయిన  కామన్

మైక్రోసాఫ్ట్  దెబ్బ...  
నిలిచిపోయిన విమాన సర్వీసులు

క్రోసాఫ్ట్  ఆపరేటింగ్ 
సిస్టమ్‌లో ఏర్పడిన 
సమస్య వల్ల  
శంషాబాద్ ఎయిర్ 
పోర్టులో నూ 
గందరగోళం 
ఏర్పడింది.  
శంషాబాద్‌ 
ఎయిర్‌పోర్టులో  పలు 
విమాన సర్వీసులు 
రద్దు  అయ్యాయి.  
ఇప్పటివరకు 35 
విమానాలు రద్దు  
చేసినట్లు గా 
ఎయిర్‌పోర్టు  
అధికారులు 
ప్రకటించారు.  

- జయభేరి, హైదరాబాద్, జూలై19
ఎయిర్‌పోర్టులో  డిస్‌ప్లే బోర్డు లు కూడా 
పని చేయడం లేదు.  మాన్యువల్ బోర్డు లు 
ఏర్పాటు చేసిన అధికారులు.. అతి కష్టం 
మీద మాన్యువల్ గా కొన్ని పనులు చక్క బె-
ట్టేందుకు ప్రయత్నిస్తున్నారు. కొన్ని విమాన 
సర్వీసులు రద్దు  చేయకుండా ఉండటానికి   
ప్రయాణికులకు ఇబ్బంది లేకుండా బోర్డింగ్ 
పాసులను చేతితో రాసి ఇస్తున్నట్లు  ఎయిర్ 
పోర్ట్  ప్రకటించింది. తప్పని  సరి పరిస్థితు-
ల్లో నే కొన్ని విమానాలను రద్దు  చేస్తున్నారు. 
మాన్యూవల్ గా ఆపరేట్ చేసి.. రన్ చేయగ-
లిగిన విమానాలను నడుపుతున్నారు ఆన్ 
లైన్ సేవలకు అంతరాయం ఏర్పడినందున 
ప్రయాణికులు వీలైనంత త్వరగా ఏయిర్ 
పోర్ట్ కు చేరుకుని చెక్ ఇన్ చేసుకోవాలని 
సూచిస్తున్నారు. అయితే బయులేరే ముందు 
విమానం రద్దయిందో లేదో చూసుకోవా -

లని.. ఎయిర్ లైన్స్ సంస్థలను సంప్రదిం -
చాలని సూచిస్తున్నారు.  ఇండిగో, ఆకాసా 
ఎయిర్, స్పైస్‌జెట్ వంటి  పలు విమాన-
యాన సంస్థలు  తమ ప్రయాణికులకు కొన్ని 
సూచనలు చేశాయి. మైక్రోసాఫ్ట్ లో ఏర్పడిన 
సాంకేతిక లోపం కారణంగా నెట్‌వర్క్ 
అంతటా తమ సేవలు ప్రభావితమయ్యా-
యని గా ఆన్ లైన్ బుకింగ్, చెక్ ఇన్ సేవలు 
ఆగిపోయాయని తెలిపింది. టెక్నాలజీకి 
ప్రత్యామ్నాయం లేకపోతే ఎలా ఉంటుందో 
చూస్తున్నామంటూకొంత మంది ప్రయా -
ణికులు సెటైరికల్ గా సోషల్ మీడియాలో 
స్పందిస్తున్నారు. సోషల్ మీడియాలో 
చురుగ్గా  ఉండే  ఎక్స్ చీఫ్ ఎలన్ మస్క్ కూడా 
మైక్రో సాఫ్ట్ పై సెటైర్ వేశారు.  కార్పొరేట్ 
కంపెనీల్లో  పని  చేయాల్సిన అవసరం లేదని 
ఉద్యోగులు ఆనంద పడుతున్నట్లు గా ఎక్కువ 
మంది పోస్టులు  పెట్టారు .      

వానలే..వానలు
- జయభేరి, హైదరాబాద్, జూలై 19:

ల్పపీడన ప్రాంతం ఒకటి దక్షిణ, పరిసర ఉత్తర బంగాళాఖాతంలో ఏర్పడింది. 
దీని అనుబంధ ఆవర్తనం మధ్య ట్రోపోస్పీయర్ వరకు విస్తరించి ఎత్తు వెళ్లే కొద్దీ 
నైరుతి దిశ వైపు వంగి ఉన్నది. ఋతుపవన ద్రోణి ఈరోజు  జైసాల్మయిర్, 
కోట, గుణ,  కళింగపట్నం గుండా వెళుతూ మధ్య బంగాలఖాతం  వరకు 
సగటు సముద్ర మట్టా నికి 1.5 కి. మీ ఎత్తులో కొనసాగుతున్నది. గాలి విచ్చి -
న్నతి ఈరోజు 20 డిగ్రీల ఉత్తర  అక్షాంశం గుండా సగటు సముద్ర మట్టా నికి 
3.1 కి. మీ. నుండి 5.8 కి. మీ ఎత్తు మధ్యలో కొనసాగుతూ ఎత్తుకు వెళ్లే కొద్దీ 

దక్షిణం వైపు వంగి ఉన్నది.. రానున్న ఒకటి, రెండు రోజుల్లో  తెలంగాణ 
రాష్ట్రంలో కొన్ని జిల్లా లలో తేలికపాటి నుండి మోస్తరు వర్షా లు అనేక 

చోట్ల కురిసే  అవకాశం ఉంది.రేపు మరియు ఎల్లుం డి రాష్ట్రం-
లో ఉరుములు, మెరుపులుతో పాటు గంటకు 30 నుండి 

40 కి. మీ. మరియు అప్పుడప్పుడు 50 కి.మీ వేగంతో 
వీచే ఈదురుగాలులతో కూడిన తేలికపాటి 

నుండి మోస్తారు  వర్షా లు అక్కడ అక్కడ 
కురిసే అవకాశం వుంది. తెలంగాణ -

లో అతి భారీ వర్షా లతో పాటు 
అత్యంత భారీ వర్షా లు పడ-

నున్నాయి. ములుగు, 
భద్రాద్రి కొత్త-

గూ డెం , 

ఖమ్మం, మహబూబాబాద్ జిల్లాల్లో   అక్కడక్కడ ఈ స్థా యిలో వర్షా లు పడతా-
యని హైదరాబాద్ వాతావరణ అధికారులు తెలిపారు. భారీ నుంచి అతి భారీ 
వర్షా లు ఆసిఫాబాద్, మంచిర్యాల, కరీంనగర్, పెద్దపల్లి, జయశంకర్ భూ -
పాలపల్లి, వరంగల్, హన్మకొండ జిల్లాల్లో   కురిసే అవకాశం ఉంది. మిగతా 
జిల్లా లకు ఎల్లో  అలర్ట్ జారీ చేశారు.హైదరాబాద్ లో ఆకాశం మేఘావృతమై 
ఉంటుంది. నగరంలో తేలికపాటి నుంచి ఓ మోస్తరు వర్షం లేదా ఉరుములతో 
కూడిన జల్లులు  కొన్నిసార్లు  మెరుపులు, ఈదురుగాలులతో 30 నుంచి 40 
కిలో మీటర్ల వేగంతో సంభవించే అవకాశం ఉంది. గరిష్ఠ, కనిష్ఠ ఉష్ణో గ్రతలు 

వరుసగా 30 డిగ్రీలు, 24 డిగ్రీలుగా ఉండే అవకాశం ఉంది. ఉపరితల 
గాలులు పశ్చిమ దిశలో వీచే అవకాశం ఉంది. గాలి వేగం గంటకు 

8 - 12 కిలో మీటర్ల వేగంతో నైరుతి దిశలో వీచే అవకాశం 
ఉంది. నిన్న గరిష్ఠ ఉష్ణో గ్రత 30.8 డిగ్రీలు, కనిష్ఠ ఉష్ణో -

గ్రత 24.7 డిగ్రీలుగా నమోదైంది. 80 శాతంగా 
గాలిలో తేమ శాతం నమోదైంది.పశ్చిమ 

మధ్య, ఆనుకొని ఉన్న వాయువ్య బంగా-
ళాఖాతం ప్రాంతంలో అల్పపీడన 

ప్రాంతం ఏర్పడింది. ఇది గు -
ర్తించబడిన అల్ప

కేసీఆర్ 
అసెంబ్లీ కి వస్తా రా.. 

- జయభేరి, హైదరాబాద్, జూలై 19:

అటు కాంగ్రెస్‌… ఇటు బీఆర్‌ఎస్‌…. మధ్యలో ఎమ్మెల్యేలు… తెలంగాణ 
పొలిటికల్‌ స్ర్కీన్‌పై టగ్‌ ఆఫ్‌ వార్‌ పొలిటికల్‌ సీన్‌ ఆసక్తిరేపుతోంది. బీఆర్‌ఎస్‌ 
శాసనసభాపక్షం విలీనమే టార్గెట్‌గా పావులు కదుపుతున్న కాంగ్రెస్‌ పార్టీ… 
తన టార్గెట్‌ను చేరుకోడానికి డెడ్‌లైన్‌గా ఈ నెల 24ను ఎంచుకుందని తాజా 

సమాచారం. 
దీంతో బీఆర్‌ఎస్‌ 
పార్టీ అలర్ట్‌ అయింది. 
ఎమ్మెల్యేలు వరుసగా చే-
జారుతున్న పరిస్థితుల్లో  శాసన-
సభాపక్షం విలీనమయ్యే పరిస్థితులు 
తెచ్చుకోకూడదనే ఉద్దేశంతో… మిగిలిన 
ఎమ్మెల్యేలను కాపాడుకునే మార్గా లను అన్వేషి -
స్తోంది. జులై 24 టెన్షన్‌తో బీఆర్‌ఎస్‌ హైఅలర్ట్‌లో 
ఉందంటున్నారు.ఈ నెల 24న శాసనసభ సమావేశాలు 
ప్రారంభం కానున్నాయి. ఆలోగా బీఆర్‌ఎస్‌ శాసనసభా పక్షాన్ని 
విలీనం చేసుకోవాలని టార్గెట్‌ పెట్టు కుంది కాంగ్రెస్‌ హైకమాండ్‌. సీఎం 
రేవంత్‌రెడ్డికి ఈ విషయంలో పూర్తి స్వేచ్ఛ ఇవ్వడంతో… వరుసగా ఎమ్మెల్యే-
లను చేర్చుకుంటున్నారు‌. పార్లమెంట్‌ ఎన్నికలకు ముందే ఆపరేషన్‌ ఆకర్ష్‌ 
ప్రారంభించినా… గత నెల రోజులుగా బీఆర్‌ఎస్‌ ఎమ్మెల్యేల వలసలు జో-
రందుకున్నాయి. ప్రస్తుతం 10 మంది ఎమ్మెల్యేలు బీఆర్‌ఎస్‌కి బైబై చెప్పేసి… 
అధికార పార్టీతో చేతులు కలిపారు.వీరిపై అనర్హత వేటు వేయించాలని బీఆ-
ర్‌ఎస్‌… తమ పార్టీలో చేరిన వారు అనర్హతకు గురికాకుండా ఉండాలంటే 
బీఆర్‌ఎస్‌ శాసనసభాపక్షాన్ని విలీనం చేసుకోవాలని కాంగ్రెస్‌ పావులు కదు -
పుతున్నాయి. గత పదేళ్లలో ...మిగతాది 2 లో...మిగతాది 2 లో

...మిగతాది 2 లో

2

నేను అన్ని విధాలా 
తోడుగా ఉంటానని హామీ 

ఇది నా గెలుపు కాదు. మల్కాజగిరి ప్రజల గెలుపు. నా 
గురించి ఎన్నో సంవత్సరాలుగా వారికి తెలుసు. 

అందుకే నా ప్రయత్నం ఎక్కువ లేకపోయినా 
నన్ను గెలిపించారు.

-మల్కాజ్గిరి పార్లమెంట్ సభ్యులు 
ఈటల రాజేందర్

3

బ్రతుకు దెరువు 
కోసం డ్రగ్స్ 2



- జయభేరి, హైదరాబాద్, జూలై 19:
తెలంగాణ రాష్ట్ర వ్యాప్తంగా డ్రగ్స్ భూతాన్ని 
అరికట్టేందుకు పోలీసులు అనేక రకాలుగా 
చర్యలు తీసుకుంటున్నారు. అయినా సరే 
పలువురు నైజీరియన్‎లు హైదరాబాద్‎ను 
అడ్డా గా చేసుకొని డ్రగ్స్ దందా కొనసాగిస్తు -
న్నారు. ఇటీవల నార్సింగ్ పిఎస్ పరిధిలో 
పోలీసులు చేదించిన డ్రగ్స్ రాకేట్‎లో అనేక 
సంచలన విషయాలు బయటపడ్డా యి. ఈ 
డ్రగ్స్ దందా మొత్తం నైజీరియా టు హైదరా -
బాద్ వయా ఢిల్లీ బెంగళూరు‎గా నడిచినట్టు  
పోలీసుల దర్యాప్తులో వెల్లడైంది.
ఈ మొత్తం వ్యవహారంలో నైజీరియాకు 
చెందిన ఓనోహ బ్లెస్సింగ్ అనే మహిళను 
పోలీసులు అరెస్టు  చేశారు. అయితే పోలీసుల 
రిమాండ్ రిపోర్ట్‎లో ఒనూహా గురించి కీలక 
అంశాలు ప్రస్తావించారు. నైజీరియా నుండి 
వస్తున్న డ్రగ్స్‎ను దేశవ్యాప్తంగా చాలా మెట్రో 
నగరాలకు ఈమె ద్వారానే డ్రగ్ సరఫరా 
అవుతున్నాయి. ఇంటర్ వరకు చదువుకున్న 
ఓనుహా‎కు ఒక తమ్ముడు ఉన్నాడు. తన తండ్రి 

నైజీరియాలో బస్ డ్రైవర్‎గా పని చేస్తున్నాడు. 
కుటుంబం ఆర్థిక సమస్యలతో సతమత-
మవుతుంది. ఈమెకు 2017లో ఫేస్‎బుక్ 
ద్వారా బ్లెస్సింగ్ అనే నైజీరియన్ మహిళ 
పరిచయమైంది. బెంగళూరులో స్థిరపడిన 
బ్లెస్సింగ్ స్థా నికంగా ఒక బట్టల దుకాణాన్ని 
ఏర్పాటు చేసుకుంది. ఫేస్‎బుక్ ద్వారా ఇద్దరి -
కీ పరిచయం అయింది. తనను ఆర్థికంగా 
ఆదుకోవాలని ఓనుహ కోరటంతో రమ్మని 
చెప్పింది. అనేక ప్రయత్నాల ద్వారా వీసా 
పొందిన ఒనహా 2018లో బెంగళూరుకు 
చేరుకుంది. అక్కడ బ్లెస్సింగ్ తో కలిసి బట్టల 
దుకాణంలో పనిచేసింది. తనను బెంగళూరు-
కు రప్పించేందుకు మూడు లక్షల రూపాయలు 
ఖర్చు అయిందని బ్లెస్సింగ్ ఓనుహతో 
చెప్పింది. తన బట్టల దుకాణంలో పనిచేస్తూ 
వచ్చిన జీతాన్ని ఓనూహా బ్లెస్సింగ్‎కు ఇచ్చేది. 
అదే సమయంలో మరో నైజీరియన్ ఎబూకా 
పరిచయం అయ్యాడు. తాను డ్రగ్స్ వ్యాపా-
రంలో ఉన్నానని తనకు సహకరిస్తే పదివేల 
రూపాయల కమిషన్ ఇస్తానని చెప్పాడు.

ఇదే సమయంలో బ్లెస్సింగ్‎కు వివాహం కు -
దరటంతో ఆమె బట్టల దుకాణాన్ని క్లో జ్ చేసి 
నైజీరియా వెళ్ళిపోయింది. దీంతో తన ఖర్చుల-
కు మరో మార్గం లేక డ్రగ్స్ వ్యాపారంలోకి దిగి -
నట్లు  పోలీసుల ముందు ఒనుహా ఒప్పుకుంది. 
తనను ఆర్థికంగా ఆదుకున్న బ్లెస్సింగ్ పేరును 
తన పేరు జోడించుకుంది. అలా 2018 నుండి 
ఎబుకతో కలిసి డ్రగ్స్ వ్యాపారంలోకి దిగింది. 
ఇతర దేశాల నుండి వస్తున్న డ్రగ్స్‎ను ఢిల్లీకి వెళ్లి 
తీసుకువచ్చే బాధ్యతను ఒనుహాకు అప్పగించా -
డు. వెళ్లిన ప్రతిసారి తనకు కమిషన్ రూపంలో 
పదివేల రూపాయలు ఇచ్చేవాడు. ఈతరణం-
లోనే నార్సింగ్ పోలీసులకు పట్టు బడింది. ఢిల్లీ 
నుండి తీసుకొచ్చిన డ్రగ్స్‎ను బండ్లగూడ సన్ 
సిటీలోని ఒక అపార్ట్మెంట్‎లో డ్రగ్ పెడ్లర్‎లకి 
డిస్ట్రిబ్యూట్ చేస్తున్న క్రమంలో పోలీసులు రైడ్ 
చేశారు. ఈ కేసులో మొత్తం 20 మందిని 
పోలీసులు నిందితులుగా చేర్చారు. వీరిలో 
ఏడుగురు డ్రగ్ పెడ్లర్లు  కాగా 13 మంది కన్జ్ యూ-
మర్లు గా ఉన్నారు. వీరిలో రకుల్ ప్రీత్ సింగ్ 
సోదరుడు అమన్ ప్రీత్ సింగ్ కూడా ఉన్నాడు.

	  మొదటిపేజీ తరువాయి

మైక్రోసాఫ్ట్  సర్వర్ డౌన్
వెల్త్ బ్యాంక్ లో ఫండ్ ట్రాన్స్‌ఫర్ పూర్తిగా నిలిచిపోయింది. మరి కొన్ని బ్యాంక్‌ల 
పరిస్థితీ ఇంతే. సోషల్ మీడియాలో నెటిజన్‌లు పెద్ద ఎత్తున పోస్ట్‌లు పెడుతున్నా-
రు. బ్యాంక్‌ సర్వీస్‌లేవీ పని చేయడం లేదని వాపోతున్నారు. ఇక ఫ్లైట్ సర్వీస్‌లపైనా 
ఇదే స్థా యిలో ప్రభావం కనిపిస్తోంది. అంతర్జా తీయంగా పలు ఎయిర్‌లైన్స్‌ సేవలకు 
అంతరాయం కలిగింది. కొన్ని విమానాలు రద్దు  కాగా, మరి కొన్ని ఆలస్యమయ్యా-
యి. ఢిల్లీ, ముంబయి, హైదరాబాద్‌లోని ఎయిర్‌పోర్ట్‌లలో చెకిన్ సర్వీస్‌లు పని 
చేయడం లేదు. రిజర్వేషన్‌లు, బుకింగ్‌లూ ఆగిపోయాయి. కొన్ని చోట్ల మాన్యువ-
ల్‌గా చెకిన్‌కి ఏర్పాట్లు  చేశారు. స్పైస్‌జెట్‌, ఆకాశ, ఇండిగోతో పాటు అమెరికాలోని 
ఎయిర్‌లైన్స్‌పై గట్టి ప్రభావం పడింది. నెదర్ల ాండ్స్, స్పెయిన్‌తో సహా మరి కొన్ని దేశా-
ల్లోనూ  ఇదే పరిస్థితి నెలకొంది. హాస్పిటల్స్‌లోనూ ఇదే గందరగోళం. యూకేలోని 
నేషనల్ హెల్త్ సర్వీసుల్లో ని నెట్‌వర్క్‌లోని హాస్పిటల్స్‌పై ప్రభావం గట్టిగా పడింది. 
పేషెంట్ రికార్డ్‌లు చూసేందుకు వైద్యులకు అవకాశం లేకుండా పోయింది. 
మిగతా హెల్త్‌కేర్ సర్వీస్‌లకూ అంతరాయం కలిగింది. డాక్టర్ అపాయింట్‌మెం-
ట్‌లూ ఆగిపోయాయి. జర్మనీ సహా పలు దేశాల్లో ని హాస్పిటల్స్‌ ఇదే సమస్య ఎదుర్కొ-
న్నాయి.  వెల్లడించిన వివరాల ప్రకారం Microsoft సంస్థ ఈ సమస్యపై విచారణ 
జరుపుతోంది. వీలైనంత త్వరగా సమస్యని పరిష్కరించాలని చూస్తున్నట్టు  వెల్లడిం-
చింది. మైక్రోసాఫ్ట్ 365 యాప్స్‌పైనా ప్రభావం పడిందని స్పష్టం చేసింది.            
కేంద్ర మంత్రి సంప్రదింపులు
మైక్రోసాఫ్ట్ సర్వర్‌ అంతరాయం కారణంగా భారత్‌లోనూ పలు రంగాలపై 
ప్రభావం పడింది. ఈ నేపథ్యంలోనే కేంద్ర ఐటీ శాఖ మంత్రి అశ్విని వైష్ణవ్‌ కీలక 
ప్రకటన చేశారు. ప్రపంచవ్యాప్తంగా మైక్రోసాఫ్ట్‌లో ఏర్పడ్డ అంతరాయాన్ని 
పరిష్కరించేందుకు భారత ప్రభుత్వ ఎలక్ట్రా నిక్స్‌ అండ్‌ ఇన్ఫర్మేషన్‌ టెక్నాలజీ 
మైక్రోసాఫ్ట్‌తో సంప్రదింపులు జరుపుతోంది. ఈ అంతరాయానికి కారణం 
ఏంటో గుర్తించారు. సమస్య పరిష్కారానికి కూడా ప్రక్రియ ప్రారంభమైందని 
మంత్రి తెలిపారు. అలాగే సమస్య పరిష్కారానికి కంప్యూటర్‌ ఎమర్జెన్సీ రెస్పాన్స్ 
టీమ్‌ మైక్రోసాఫ్ట్‌కు పలు కీలక సూచనలు చేసినట్లు  మంత్రి ఎక్స్‌ వేదికగా ప్రక -
టించారు.అలాగే ఈ అంతరాయం నేషనల్ ఇన్ఫార్మాటిక్స్‌ సెంటర్‌పై  ఎలాంటి 
ప్రభావం చూపలేదని మంత్రి పేర్కొన్నారు. ఎన్‌ఐసీ అనేది ఇన్ఫర్మేషన్ అండ్ 
కమ్యూనికేషన్ టెక్నాలజీ నెట్‌వర్క్, ఇది కేంద్ర ప్రభుత్వం, రాష్ట్ర ప్రభుత్వాలు, 
కేంద్ర పాలిత ప్రాంతాలు, జిల్లా లకు సేవలను అందించే కమ్యూనికేషన్ నెట్‌వ-
ర్క్‌. దీనిపై ఎలాంటి ప్రభావం పడలేదు. దీంతో భారత్‌లో ప్రభుత్వ కార్యకలాపా-
లకు ఎలాంటి అంతరాయం లేనట్లు  తెలుస్తోంది.
కేంద్ర మంత్రి చేసిన ట్వీట్..
ఇదిలా ఉంటే భారత దేశంలో విస్తారా, ఇండిగో, స్పైస్‌జెట్, అకాసా వంటి 
విమానాయన సంస్థలపై ఈ అంతరాయం తీవ్ర ప్రభావం చూపుతోంది. చెన్‌ 
ఇన్‌కు సంబంధించిన సాంకేతిక సమస్యలు ఎదురవుతున్నాయి. విమానయాన 
సంస్థలు ప్రస్తుతం ప్రయాణికులకు మాన్యువల్‌గానే టికెట్లను జారీ చేస్తున్నా-
యి. కాగా అంతరాయంపై మైక్రోసాఫ్ట్‌ సైతం అధికారికంగా ప్రకటించింది. 
నిరంతరం సేవలను మెరుగుపరుస్తున్నామని మైక్రోసాఫ్ట్ తెలిపింది. సమస్యను 
సరిదిద్దేందుకు అనేక బృందాలు పని చేస్తున్నాయని, ఇందుకు గల కారణాలను 
తెలుసుకుంటున్నామని తెలిపింది.

వానలే..వానలు
పీడనంగా మరింత బలపడి వచ్చే రెండు మూడు రోజుల్లో  వాయువ్య దిశగా 
ఒడిశా తీరంవైపుగా కదిలే అవకాశం ఉంది’’ అని అమరావతి వాతావరణ అధి-
కారులు తెలిపారు. జూలై 18న అమరావతి వాతావరణ కేంద్రం అధికారులు 
వెల్లడించిన వివరాల ప్రకారం.. ఉత్తర కోస్తాలో తేలికపాటి నుంచి మోస్తరు వర్షం, 
లేదా ఉరుములతో కూడిన జల్లులు  ఒకటి లేదా రెండు చోట్ల కురిసే అవకాశం 
ఉంది. భారీ నుంచి అతి భారీ వర్షా లు ఒకటి లేక రెండు చోట్ల కురిసే అవకాశం 
ఉంది. ఉరుములతో కూడిన మెరుపులు బలమైన గాలులు గంటకు 30 నుంచి 
40 కిలో మీటర్ల వేగంతో ఒకటి లేదా రెండు చోట్ల సంభవించే అవకాశం ఉంది.
దక్షిణ కోస్తాలోనూ ఓ తేలికపాటి నుంచి ఓ మోస్తరు వర్షా లు ఉరుములతో 
కూడిన జల్లులు  ఒకటి లేదా రెండు చోట్ల కురిసే అవకాశం ఉంది. భారీ వర్షా లు 
ఒకటి లేదా రెండు చోట్ల కురిసే అవకాశం ఉంది. ఈదురు గాలులు కొన్ని చోట్ల 
30 నుంచి 40 కిలో మీటర్ల వేగంతో కూడా వీచే అవకాశం ఉందని అధికారులు 
తెలిపారు.రాయలసీమలోనూ తేలికపాటి నుంచి మోస్తరు వర్షం లేదా ఉరుము -
లతో కూడిన మెరుపులు ఒకటి లేదా రెండు చోట్ల సంభవించే అవకాశం ఉంది. 
ఉరుములతో కూడిన మెరుపులు, బలమైన గాలులు గంటకు 30 నుంచి 40 కిలో 
మీటర్ల వేగంతో ఒకటి లేదా రెండు చోట్ల వీచే అవకాశం ఉంది. ఈదురు గాలులు 
కూడా వీచే అవకాశం ఉందని అమరావతి వాతావరణ కేంద్రం తెలిపారు.

కేసీఆర్ అసెంబ్లీ కి వస్తా రా..
రెండు సార్లు  ఇలా ప్రత్యర్థి పార్టీల నుంచి ఎమ్మెల్యేలను బీఆర్‌ఎస్‌లో చేర్చుకుని 
కాంగ్రెస్‌, టీడీపీ శాసనసభా పక్షం విలీనమైనట్లు  ప్రకటించారు మాజీ సీఎం 
కేసీఆర్‌. ఇప్పుడు ఆయన చూపిన మార్గంలోనే నడుస్తున్నామని చెబుతున్న 
కాంగ్రెస్‌ పెద్దలు బీఆర్‌ఎస్‌ ఎమ్మెల్యేలపై గురిపెట్టారు .కాంగ్రెస్‌ టార్గెట్‌ చేరుకో-
డానికి సమయం దగ్గరపడుతుండటంతో తెలంగాణ రాజకీయాలు వేడెక్కాయి. 
గత వారం గ్రేటర్‌ హైదరాబాద్‌కు చెందిన ఇద్దరు ఎమ్మెల్యేలు కాంగ్రెస్‌ తీర్థం పు -
చ్చుకోగా, మరికొందరు ఈ లిస్టులో  ఉన్నారని ప్రచారం జరుగుతోంది. బీఆర్ఎస్‌ 
శాసనసభాపక్షం విలీనం కావాలంటే 2/3వ వంతు ఎమ్మెల్యేలు కాంగ్రెస్‌లో 
చేరాల్సివుంది. అంటే 38 మంది బీఆర్ఎస్‌ ఎమ్మెల్యేల్లో  26 మంది ఆ పార్టీని 
వీడాల్సి వుంటుంది. ఇప్పటికే 10 మంది ఎమ్మెల్యే హస్తం గూటికి చేరడంతో 
ఇంకా 16 మందిపై ఫోకస్‌ చేసింది కాంగ్రెస్‌ ప్రభుత్వం. ఐతే ఈ 16 మందిని 
కాపాడుకోడానికి విశ్వప్రయత్నాలు చేస్తోంది బీఆర్‌ఎస్‌.ప్రస్తుతం బీఆర్‌ఎస్‌లో 
28 మంది ఎమ్మెల్యేలు ఉన్నారు. వీరిలో దాదాపు సగం మందిని చేర్చుకోవాలని 
కాంగ్రెస్‌… ఒక్కరినీ కూడా వదులుకోకూడదనే ఉద్దేశంతో బీఆర్‌ఎస్‌ వ్యూహ 
ప్రతివ్యూహాలు వేస్తున్నాయి. బీఆర్‌ఎస్‌ ఎంతలా ప్రయత్నించినా.. రోజుకో ఎమ్మె -
ల్యే కారు దిగేస్తుండటంతో జులై 24లోగా ఏం జరుగుతుందనే ఆసక్తి ఎక్కువవు-
తోంది.వచ్చే అసెంబ్లీ సమావేశాలకు మాజీ సీఎం కేసీఆర్‌ హాజరుపైనా ఉత్కంఠ 
ఏర్పడుతోంది. అధికారం కోల్పోయిన తర్వాత కేవలం ఎమ్మెల్యేగా ప్రమాణస్వీకా-
రం చేయడానికి మాత్రమే అసెంబ్లీకి వచ్చిన కేసీఆర్‌… ఆ తర్వాత రెండుసార్లు  
జరిగిన అసెంబ్లీ సెషన్స్‌కు హాజరుకాలేదు. ఇప్పుడు ఆ పార్టీ శాసనసభాపక్షమే 
లేకుండా చేస్తామని కాంగ్రెస్‌ సవాళ్లు  విసురుతున్న నేపథ్యంలో.. తమ ఎమ్మెల్యే -
లను కాపాడుకోడానికైనా మాజీ సీఎం కేసీఆర్‌ అసెంబ్లీలో అడుగుపెడతారా? 
లేదా.. ఫామ్‌ హౌస్‌కే పరిమితమవుతారా? అన్నది సస్పెన్స్‌గా మారింది. మొ-
త్తానికి జులై 24 టెన్షన్‌ బీఆర్‌ఎస్‌లో వణుకు పుట్టిస్తుండగా, కాంగ్రెస్‌ కూడా 
ప్రతిష్ఠా త్మకంగా తీసుకోవడంతో రాజకీయం రక్తికడుతోంది

23 నుంచి బడ్జె ట్
- జయభేరి, హైదరాబాద్, జూలై 19:

తెలంగాణ బడ్జెట్‌ సమావేశాలు ఈ నెల 23 నుంచి ప్రారంభం కానున్నాయి. 
ఈ విషయాన్ని అసెంబ్లీ సెక్రటరీ అధికారికంగా వెలువరించారు. తెలంగాణలో 
బడ్జెట్ సమావేశాలకు డేట్ ఫిక్స్ చేశారు. ఈనెల 25న తెలంగాణ బడ్జెట్ ప్రవే-
శపట్టనున్నారు ఆర్థికమంత్రి భట్టివిక్రమార్క. ఈ మేరకు నోటిఫికేషన్ విడుదల 
చేశారు. తెలంగాణలో అధికారంలోకి వచ్చిన కాంగ్రెస్ సంక్షేమ పథకాలు 
అమలుతో పాటూ పాలనపై కూడా ఫోకస్ పెట్టింది. అయితే ప్రతిపక్షాలు కూడా 
ఈసారి తమ స్వరాన్ని బలంగా వినిపించేందకు సిద్దమైనట్లు  సమాచారం. ఇప్ప -
టికే కాంగ్రెపార్టీలోకి చేరిన బీఆర్ఎస్ ఎమ్మెల్యేలపై అనర్హత వేటు వేయాలని 
పట్టు బడుతోంది ఆ పార్టీ. దీనిపై సభలో తీవ్రంగా చర్చిస్తామంటున్నాయి ప్రతిప -
క్షాలు.అయితే జూలై 23 మంగళవారం ఉదయం 11 గంటల నుండి అసెంబ్లీ 
సమావేశాలు ప్రారంభం కాగా, 24న శాసనమండలి సమావేశాలు ప్రారంభం 
అవుతాయని స్పష్టం చేశారు. ఈ సారి సభలో రైతు భరోసా పథకంపై చర్చతో 
పాటు, జాబ్ కాలెండర్‌, రైతు రుణమాఫీ విడుదల చేయటం వంటి అంశాలపై 
కూడా చర్చ జరిగే అవకాశం ఉన్నట్లు  తెలుస్తోంది. తెలంగాణలో కాంగ్రెస్ ప్రభు -
త్వం ఏర్పడిన తరువాత మూడవ సెషన్స్ జరగనున్నట్లు  కూడా ఈ అధికారిక 
నోటిఫికేషన్లో  వెలువరించింది. గతంలో బీఆర్ఎస్ అధినేత కేసీఆర్ తన అరోగ్య 
పరిస్థితుల దృష్ట్యా  సమావేశాలకు హాజరుకాలేకపోయారు. ఈసారి అయినా 
సభాసమరానికి సిద్దంగా ఉన్నారా లేదా అనేది అందరిలో ఉత్కంఠ నెలకొంది.

శనివారం
20-07-20242 జనరల్ న్యూస్

8	3వ తరగతి వరకు అంగన్ వాడీల్లో నే 
ప్లే స్కూల్ తరహా బోధన

8	4 నుంచి సెమీ రెసిడెన్షి యల్స్.. 
విద్యార్థు లకు రవాణా సదుపాయం

8	విద్యావేత్త లతో చర్చించి ప్ర ణాళికలు 
రూపొందిచాలని విద్యాశాఖకు 
ముఖ్యమంత్రి  ఆదేశాలు

- జయభేరి, హైదరాబాద్ :

రాష్ట్రంలో ప్రభుత్వ పాఠశాలలను, విద్యా వ్యవస్థను 
పటిష్టం చేసే దిశగా సరికొత్త విధానంతో ముందుకు 
వెళ్లా లని విద్యా శాఖ అధికారులను ముఖ్యమంత్రి 
రేవంత్ రెడ్డి ఆదేశించారు. వచ్చే మూడేళ్లలో 
ప్రభుత్వ పాఠశాలలను బలోపేతం చేసేందుకు అవ -
సరమైన ప్రణాళికలు సిద్ధం చేయాలని విద్యాశాఖ 
ముఖ్య కారదర్శి బుర్రా వెంకటేశం గారు, ఇతర 
అధికారులకు సీఎం సూచించారు. 
ప్రజాప్రభుత్వం ప్రతిష్టా త్మకంగా తలపెట్టిన ఇంటిగ్రే -
టెడ్ రెసిడెన్షియల్స్ కు సమాంతరంగా అన్ని చోట్లా  
సెమీ రెసిడెన్షియల్ స్కూల్స్ కొనసాగించేందుకు 
ప్రతిపాదనలు సిద్ధం చేయాలని ముఖ్యమంత్రి 

చెప్పారు. ఉప ముఖ్యమంత్రి మల్లు  భట్టివిక్రమార్క -
తో కలిసి ఇంటిగ్రేటెడ్ రెసిడెన్షియల్స్ పై విద్యా శాఖ 
అధికారులతో నిర్వహించిన సమావేశంలో సీఎం 
ఈ మేరకు సూచనలు చేశారు.

అంగన్ వాడీలకు సింగిల్ టీచర్

చిన్న పిల్లలకు సొంత గ్రామాల్లో నే సౌకర్యవంతంగా 
ఉండేలా ప్లే స్కూల్ తరహాలో 3వ తరగతి వరకు 
అంగన్ వాడీ కేంద్రాలలోనే విద్యాబోధన  చేసేలా 
ప్రతిపాదనలు సిద్ధం చేయాలని ముఖ్యమంత్రి ఆదే -
శించారు. అంగన్ వాడీలలో ఇప్పుడున్న సిబ్బందికి 
అదనంగా విద్యా బోధన కోసం ప్రత్యేకంగా ఒక 
టీచర్  నియమించేలా ప్రణాళిక  రూపొందించాలని 
సీఎం సూచించారు.

రెసిడెన్షియల్స్ కు రవాణా సదుపాయం

3వ తరగతి వరకు అంగన్ వాడీ ప్లే స్కూల్ లో 
బోధన తర్వాత విద్యార్థులు  4వతరగతి నుంచి సెమీ 
రెసిడెన్షియల్ స్కూల్ లో చదువుకునేలా ప్రణాళికలు 
ఉండాలని అధికారులకు సీఎం చెప్పారు. ఆయా 
గ్రామాల విద్యార్థులు  సెమీ రెసిడెన్షియల్ స్కూల్స్ కు 
వెళ్లివచ్చేందుకు ప్రభుత్వమే రవాణా సదుపాయం 
కల్పించేలా చూడాలని సీఎం సూచించారు.

విద్యావేత్తలతో చర్చించాక పైలట్ ప్రాజెక్టు

రాష్ట్రంలో విద్యా వ్యవస్థను పటిష్టం చేసే దిశగా ప్లే 
స్కూల్, సెమీ రెసిడెన్షియల్ విధానాలకు సంబం -
ధించిన ప్రణాళికలు సిద్దం చేయడానికంటే ముందే 
విద్యా వేత్తల అభిప్రాయాలు తీసుకోవాలని విద్యా 
శాఖను ముఖ్యమంత్రి ఆదేశించారు. విద్యావేత్తల 
సూచనలను బట్టి ముందుగా  ఒకట్రెండు మండలా -
ల్లో  పైలట్ ప్రాజెక్టు  చేపట్టేలా ప్రణాళికలు ఉండాలని 
సీఎం చెప్పారు. 

సీఎస్ఆర్ ఫండ్స్ తోనూ..

పాఠశాల్లో  వసతులు, సౌకర్యాల పెంపు కోసం 
ప్రభుత్వ నిధులతోపాటు కార్పొరేట్ సోషల్ రెస్పాన్సి-
బులిటీ (సీఎస్ఆర్) ఫండ్స్ పైనా దృష్టి సారించాలని 
అధికారులకు సీఎం సూచించారు. వీటితోపాటు 
విద్యార్థు లకు మెరుగైన విద్యను అందించేందుకు 
అవసరమైన అన్ని చర్యలు తీసుకోవాలని ముఖ్య -
మంత్రి ఆదేశించారు.

బ్రతుకు దెరువు కోసం డ్రగ్స్

విద్యా వ్యవస్థ లో విద్యా వ్యవస్థ లో 
సరికొత్త  విధానంసరికొత్త  విధానం

తెలంగాణ సర్కార్ 
కు అభినందనలు
ఏపీలో రుణమాఫి 
ఎందుకు చేయ్యరు
8	వైఎస్ షర్మిల రెడ్డి , ఏపీసీసీ చీఫ్

- జయభేరి, విజయవాడ:
15 ఏళ్ళ క్రితం, ఒకే దఫాలో దేశవ్యాప్తంగా 
రుణమాఫీ చేసి అన్నదాత పట్ల ప్రేమ, వ్యవసా-

యం పట్ల నిబద్ధత చూపింది నాటి కాంగ్రెస్ ప్ర-
భుత్వం. మళ్ళీ నిన్న తెలంగాణలోని రేవంత్ రెడ్డి 
సారధ్యంలో  సోనియా, రాహుల్  ఆలోచన, ఆద-
ర్శాలకు అనుగుణంగా, ఇంకెప్పుడు అని వెక్కిరిం-
చే నోళ్లు  మూస్తూ, కాంగ్రెస్ సర్కారు అందించిన 
రైతు రుణమాఫీ వరం చరిత్ర గర్వించే రోజు. రైతు 
కళ్ళల్లో  ఆనందం తిరిగి తీసుకువచ్చే క్షణం. ఇది 
రాహుల్ గాంధీ  ఎన్నికల వేళ చేసిన వాగ్దా నం  సా-
కారమైన రోజు. తెలంగాణ సర్కారుకు మనస్ఫూ-
ర్తిగా నా అభినందనలు. మరి నేడు, ఆంధ్రప్రదేశ్ 
లోని కూటమి సర్కారును డిమాండ్ చేస్తున్నాం. 
రైతుల తలసరి అప్పులో, దేశవ్యాప్తంగా మొదటి 
స్థా నంలో ఉన్న ఆంధ్రప్రదేశ్ లో రైతు రుణమాఫీ 
ఎందుకు చెయ్యరు. సుమారు 2,45,554 

రూపాయల రుణం ప్రతి రాష్ట్ర రైతు నెత్తి మీద 
కత్తిలా వేలాడుతోంది. గడచినా దశాబ్దంలో అటు 
కరువు, తుఫానులు, ఇటు పూర్తికాని ప్రాజెక్టులు,  
సర్కారుల నిర్లక్ష్యం, వెరసి రాష్ట్ర వ్యవసాయం 
సర్వనాశనం అయిపోయింది. డబుల్ ఇంజిన్ 
సర్కారు నడుపుతున్న మీరు, కేంద్ర సాయంతో 
ఎందుకు రుణమాఫీ చేయకూడదు. కాంగ్రెస్ అధి-
కారంలోకి వచ్చి ఉంటే, రెండు లక్షల రూపాయల 
రుణమాఫీ, ఇచ్చిన మాట ప్రకారం కచ్చితంగా 
చేసి ఉండేదని గర్వంగా చెప్పగలము. కూటమి 
సర్కారును అడుగుతున్నాం, రైతు రుణమాఫీ 
చేయండి, అన్ని విధాలుగా చితికిపోయిన ఆంధ్ర 
ప్రదేశ్ రైతులకు చేయూతనివ్వండి. ఇది ఛాయిస్ 
కాకూడదు, బాధ్యత అనుకోవాలని అన్నారు.

ఆ బిడ్డ కు తండ్రి ఎవరు..?
డీఎన్ఏ టెస్ట్  చేయించండి
8	హోంమంత్రిని  కలిసిన శాంతి భర్త

- జయభేరి, విజయవాడ :
ఆంధ్రప్రదేశ్‌లో సంచలనం రేపుతున్న ఎన్టీఆర్‌ జిల్లా  దేవాదాయ 
శాఖ అసిస్టెంట్ కమిషనర్ శాంతి ఘటన తీవ్ర చర్చనీయాంశంగా 
మారింది. తాను విదేశాల్లో  ఉన్నప్పుడు తన భార్య గర్భం దాల్చిం-
దని ఆరోపించిన ఆమె భర్త మదన్ మోహన్.. తాజాగా మరోసారి 
మీడియా ముందుకు వచ్చి సంచలన డిమాండ్ చేశారు. శాంతికి 
పుట్టిన బిడ్డకు తండ్రి ఎవరో డీఎన్ఏ టెస్ట్ చేసి నిర్ధా రణ చేయాలని 
డిమాండ్ చేశాడు. ఈ క్రమంలోనే ఆంధ్రప్రదేశ్ హోం శాఖ మంత్రి 
వంగలపూడి అనితను విజయవాడలో కలిసి. తన పరిస్థితిని వి-
వరించారు. తాను మీడియా ముందుకు వచ్చినప్పటినుంచి 
తనకు బెదిరింపు కాల్స్ వస్తున్నాయని తనకు రక్షణ కల్పించాలని 
కోరారు. ఈ క్రమంలోనే డీఎన్ఏ టెస్ట్ మాత్రమే ఈ సమస్యకు పరి-
ష్కారం అని మదన్ మోహన్ మీడియాకు వివరించారు.
శాంతి కడుపులో పుట్టిన బిడ్డకు తండ్రి ఎవరో డీఎన్ఏ టెస్ట్ చేయిం-
చాలని హోం శాఖ మంత్రి వంగలపూడి అనితను మదన్ మోహన్ 
కోరారు. అన్ని వివరాలు పరిశీలించి చట్టపరంగా చర్యలు తీసు -
కుంటామని మదన్ మోహన్‌కు హోం మంత్రి హామీ ఇచ్చినట్లు  
ఆయన మీడియాతో చెప్పారు. శాంతి తన కడుపులో పుట్టిన బిడ్డకు 
తండ్రి ఎవరు అంటే ఒక్కోసారి ఒక్కొక్కరి పేరు చెబుతోందని 
మదన్ మోహన్ చెప్పారు. తాను విదేశాల్లో  ఉన్నపుడు వీడియో 
కాల్ చేసి.. ఆ బిడ్డకు కారణం తానే అని చెప్పి మోసం చేసిందని. 
నయవంచనకు గురి చేసిందని తీవ్ర ఆవేదన వ్యక్తం చేశారు.
తాను స్వదేశానికి తిరిగి వచ్చిన తర్వాత ఐవీఎఫ్ చేయించుకు-
న్నానని చెప్పిందని. అందుకు సర్టిఫికేట్లు  చూపించమని చెబితే 
సాకులు చెప్పిందని పేర్కొన్నారు. ఈ క్రమంలోనే తన కడుపున 
పుట్టిన బిడ్డకు కారణం వైసీపీ ఎంపీ విజయసాయి రెడ్డి అని శాంతి 
తనకు చెప్పినట్లు  మదన్ మోహన్ వివరించారు. ఇక మీడియా 
ముందుకు వచ్చిన శాంతి. ఆ బిడ్డకు తండ్రి సుభాష్ పేరు చెప్పింద-
ని గుర్తు చేశారు. ఈ క్రమంలోనే ముగ్గురిలో  ఆ బిడ్డకు తండ్రి ఎవరు 
అని ప్రశ్నించారు. తాను గతంలో సుభాష్‌తో ఫోన్‌లో మాట్లా డాన-
ని. అతను డీఎన్ఏ టెస్ట్‌కు సిద్ధం అని చెప్పాడని, కానీ ప్రస్తుతం 
అతడు అజ్ఞా తంలో ఉన్నాడని మదన్ మోహన్ పేర్కొన్నారు. ఈ 
క్రమంలోనే ఆ బిడ్డకు తండ్రి ఎవరో తేలాలంటే డీఎన్ఏ టెస్ట్ చేయిం -
చాల్సిందేనని చెప్పారు. ఇదే అంశంపై కోర్టులో  పిటిషన్ వేస్తానని. 
క్లినికల్‌గా సర్టిఫికెట్ తీసుకుంటే ఆ బిడ్డ సమాజంలో గౌరవంతో 
జీవించే అవకాశం ఉంటుందని పేర్కొన్నారు. శాంతి పచ్చి అబ-
ద్దాలు  చెబుతోందని. తనకు విడాకులు ఇవ్వలేదని వివరించారు. 
తనను బెదిరించి బలవంతంగా సంతకం‌ చేయించుకుందని, ఆమె 
చూపించేవి ఫేక్ డాక్యుమెంట్లని తేల్చి చెప్పారు.

బోడుప్పల్ కార్పొరేషన్ మేయర్ తోటకూర అజయ్ యాదవ్ రాచకొండ పోలీస్ 
కమీషనర్ సుధీర్ బాబు IPS ని ఆయన కార్యాలయంలో కలిసి శుభాకాంక్షలు 
తెలియచేయడం జరిగింది. బోడుప్పల్ కార్పొరేషన్ ప్రజల శాంతి భద్రతల 
విషయంలో ప్రత్యేక చొరవ తీసుకోవాలి మేయర్ తోటకూర అజయ్ యాదవ్ 
కొరాడం జరిగింది.

- జయభేరి, మేడిపల్లి 

సీసీ టీవీ ప్రాముఖ్యతపై 
సిబ్బందికి పలు సూచనలు
8	శామీర్ పేట్ పోలీస్ స్టే షన్ ను సందర్శించిన మేడ్చల్ డీసీపీ 

కోటిరెడ్డి

8	పలు రికార్డు ల పరిశీలన.. పెండింగ్ లో ఉన్న కేసుల వివరాలపై 
ఆరా

- జయభేరి, జులై 19 :
మేడ్చల్ జిల్లా  శామీర్ పేట్ పోలీస్ స్టేషన్ ను డీసీపీ కోటిరెడ్డి ఆకస్మికంగా 
తనిఖీ చేశారు. అనంతరం పలు రికార్డు లను పరిశీలించారు. పెండింగ్ లో 
ఉన్న కేసుల వివరాలను అక్కడి సిబ్బందినీ అడిగి తెలుసుకున్నారు. అనంతరం 
స్టేషన్ లో ఉన్న ఎస్ఐ లు, ఏఎస్ఐ లు, హెచ్ సి లు, క్రైమ్ సిబ్బంది, సెక్షన్ 
ఇంచార్జీ, రిసెప్షన్, రైటర్లు , కోర్ట్ డ్యూటీ సిబ్బంది, తదితరులతో డీసీపీ కోటిరెడ్డి 
ముచ్చటించారు. పోలీస్ స్టేషన్ ఆవరణలో సీసీ టీవీ ల ప్రాముఖ్యత, మరియు 
కేసుల తగ్గింపు వంటి విషయాలపై సిబ్బందికి పలు సలహాలు సూచనలు అం -
దచేశారు. అంతకు ముందు వన మహోత్సవం కార్యక్రమంలో భాగంగా పోలీస్ 
స్టేషన్ లో మొక్కలు నాటారు. ఈ కార్యక్రమంలో పేట్ బషీరాబాద్ ఏసీపీ శ్రీరా-
ములు,సీఐ శ్రీనాథ్,  ఎస్సై హారిక,స్థా నిక పోలీస్ స్టేషన్ సిబ్బంది తదితరులు 
పాల్గొన్నారు .

అభివృద్ధి  కార్యక్రమాలకు 
శంకుస్థా పన చేసిన ఎమ్మెల్యే 

- జయభేరి, గుంటూరు :

గుంటూరు పశ్చిమ నియోజకవర్గంలో పలు డివిజన్ లలో అభివృద్ధి కార్య-
క్రమాలకు ఎమ్మెల్యే గళ్ళా మాధవి శంకుస్థా పన చేశారు. శుక్రవారం 33వ 
డివిజన్ లోని "బ్రాడీపేట 4/18 నుండి 4/19" ప్రధాన రోడ్డు లోని సైడ్ కాలువల 
నిర్మాణానికి  50 లక్షల రూపాయల అంచనాలు,అదే విధముగా ఆరండల్ 
పేట 10/3 లైన్ నుండి రవీంద్ర నాథ్  ఠాగూర్ విగ్రహం వరకు  సిసి రోడ్డు , 
సైడ్ కాలువల  పనులు ప్రారంభించనున్నారు. ఈ పనులకు ఎమ్మెల్యే గళ్ళా 
మాధవి కొబ్బరికాయ కొట్టారు . ఈ సందర్భముగా ఎమ్మెల్యే గళ్ళా మాధవి మా -
ట్లా డుతూ.. బ్రాడీపేట గుంటూరు నగరానికి తలమానికము అని, అటువంటి 
ప్రధాన రహదారిలో సైడ్ డ్రైన్లు  లేక మురుగు నీరు రోడ్డు  మీద పారటం గత 
పాలకుల నిర్లక్ష్యానికి నిదర్శనం అని, గతంలో ప్రతిపక్ష పార్టీలు గెలిచిన చోట్ల 
అభివృద్ధి పనులు జరిగేవి కాదని, ఆ సంస్కృతికి చరమగీతం పాడుతూ నేడు 
నియోజకవర్గంలో అన్ని ప్రాంతాలను సమభావంతో చూస్తూ అభివృద్ధికి పెద్ద -
పీఠ వేస్తున్నామని గళ్ళా మాధవి తెలిపారు. అరండల్ పేటలోని ఠాగూర్ విగ్రహ 
ప్రాంతములో  ప్రధాన కాలువ మధ్యలో విధ్యుత్ స్తంభము ఉండటం వలన 
మురుగునీరు పారటానికి  ఆటంకం ఏర్పడి, మురుగు నీరు రోడ్డు  పై ప్రవహిం -
చటాన్ని శంకుస్థా పన కార్యక్రమానికి వచ్చిన ఎమ్మెల్యే గమనించి, దీనిని తొల -
గించాలని అధికారులను ఆదేశించారు. ఈ కార్యక్రమంలో పోపూరి నరేంద్ర, 
శ్రీవల్లి,  ఈరెంటి వర ప్రసాద్, కసుకుర్తి హనుమంతరావు, మరిపాటి శ్రీను, 
కిట్టు , వజ్జా  రామకృష్ణ, గుర్రం మల్లేశ్వరి, మునిసిపల్ సిబ్బంది పాల్గొన్నారు .

శ్రీ వాసవి కన్యకా పరమేశ్వరి 
దేవాలయంలో అభిషేకం

- జయభేరి, దేవరకొండ :
శ్రీ వాసవి కన్యకా పరమేశ్వరి దేవాలయంలో శుక్రవారం ఆషాడ మాసంలో 
భాగంగా శ్రీ వాసవి కన్యకా పరమేశ్వరి మాతకు అభిషేకం, శ్రీ రాజరాజేశ్వరి 
మాతకు ఒడి బియ్యం కార్యక్రమాలు ఆర్యవైశ్య సంఘం ఆధ్వర్యంలో నిర్వహిం -
చారు. ఆలయ ప్రధాన అర్చకులు ఘంటసాల సుబ్రహ్మణ్య శర్మ ఆధ్వర్యంలో 
హారతిలు మంత్రపుష్పం గోరింటాకు మహోత్సవం నిర్వహించారు. ఈ కార్య -
క్రమంలో ఆర్యవైశ్య సంఘం గౌరవ అధ్యక్షులు పానగంటి మల్లయ్య,కార్యద -
ర్శి సముద్రాల ప్రభాకర్, కోశాధికారి కొత్త సుబ్బారావు,  ఆర్యవైశ్య సంఘం 
నాయకులు, ఆర్యవైశ్య సంఘం మహిళలు భక్తులు పాల్గొన్నారు .

8	మల్కాజ్గి రి పార్ల మెంట్ సభ్యులు ఈటల 
రాజేందర్

- జయభేరి, మేడిపల్లి :
పర్వతాపూర్ పీర్జా దిగూడలో శ్రీ అభయాంజనేయ 
స్వామి దేవాలయ కమిటీ ఆధ్వర్యంలో నిర్వహించిన 
శ్రీ శ్రీనివాస కళ్యాణం మహోత్సవమునకు హాజరై ప్ర-
త్యేక పూజలు నిర్వహించిన మల్కాజ్గిరి పార్లమెంట్ 
సభ్యులు ఈటల రాజేందర్, బిజెపి జిల్లా  అధ్యక్షులు 
విక్రమ్ రెడ్డి, బిజెపి రాష్ట్ర నాయకులు కొంపల్లి మోహన్ 
రెడ్డి. ఈ సందర్భంగా ఈటెల రాజేందర్ అందరికీ 
తొలి ఏకాదశి శుభాకాంక్షలు తెలుపుతూ భక్తులని 
ఉద్దేశించి మాట్లా డుతూ.. ఇది నా గెలుపు కాదు. 
మల్కాజగిరి ప్రజల గెలుపు. నా గురించి ఎన్నో సంవ-
త్సరాలుగా వారికి తెలుసు. అందుకే నా ప్రయత్నం 
ఎక్కువ లేకపోయినా నన్ను గెలిపించారు. ఇక్కడి స్థా -
నికులే వారి భూమిని కాపాడుకుని వెంకటేశ్వరస్వా-
మి దేవాలయాన్ని నిర్మించడానికి సంకల్పం తీసుకు-
న్నారు. నేను అన్ని విధాలా వారికి తోడుగా ఉంటానని 

హామీ ఇస్తున్నాను. నేను ఎన్నికలలో ఈ పీర్జా దిగూడ 
మున్సిపాలిటీని ప్రజల్ని సరిగా కలవలేదు.కానీ నన్ను 
ఆత్మీయునిగా భావించి, వారే నన్ను గెలిపించారు. 
ప్రధాని మోదీ కూడా ఎప్పుడూ తాను ప్రజలకు నాయ-
కుడిని కాదు. సేవకుడినని చెప్తుంటారు. అలాగే నేను 
కూడా మీకు సేవకునిగా, పిలిస్తే పలికే నాయకునిగా 
ఉంటానని హామీ ఇస్తున్నాను. పార్టీలు, నాయకులు 
మారినా వ్యవస్థలు మారవు. కానీ ఎప్పుడో కాస్త డబ్బు 
కూడబెట్టుకు ని కట్టుకు న్న ఇళ్లను కూలదోయడం 
అమానుషం. దీనిపై తప్పకుండా పోరాటం చేస్తాను. 
భారతదేశంలో 140 కోట్ల మంది ప్రజలు కలిసికట్టు -
గా, ప్రశాంతంగా ఉందని చెప్పవచ్చు. మన సాంప్ర-
దాయాలు, సంస్కృతే దానికి కారణం. భారతీయుల-
లోని ఆధ్యాత్మిక చింతనే ఈ ఐకమత్యానికి కారణం. 
గతంలో పెద్ద కుటుంబాలు కూడా పదిమంది పిల్లల-

తో హాయిగా ఉండేవారు. ఇప్పుడు ఒకరిద్దరు పిల్లలు 
ఉన్నా కూడా వారికి ఎప్పుడు ఏం జరుగుతుందో అని 
భయపడుతున్నారు. అందుకే భారతదేశంలో ఏ గ్రా-
మానికి వెళ్లినా గుడి ఉంటుంది. మన సంప్రదాయాన్ని 
మరచిపోరు. ప్రభుత్వం అంటే ప్రజలకు కావలసిన 
మౌలిక సదుపాయాలు అందించడమే కాదు, ప్రజల 
నమ్మకాల్ని నిలబెట్టాల్సి న బాధ్యత కూడా ప్రభుత్వంపై 
ఉంది. అందుకే కాశీ దేవాలయం, అయోధ్య దేవాల-
యాలను అద్భుతరీతిలో నిర్మించి, జాతికి అంకితం 
చేశారు ప్రధాని మోదీ. ఆయన మార్గంలో మేము 
కూడా ఇక్కడ ప్రజలకు ఎప్పుడైనా అందుబాటులో 
ఉంటానని, సమస్యల పరిష్కారంలో తోడుంటానని 
హామీ ఇస్తున్నాను అని తెలిపారు. కళ్యాణ మహోత్సవ 
సందర్భంగా ప్రజలు పెద్ద ఎత్తున పాల్గొ ని దేవుని 
దర్శించుకున్నారు. 

నేను అన్ని విధాలా 
తోడుగా ఉంటానని హామీ 

వేలం పాటలో అమ్మవారి చీరను 
దక్కించుకున్న విజయ 

- జయభేరి, దేవరకొండ :
దేవరకొండ పట్టణంలోని వాసవి వనిత క్లబ్ అధ్యక్షురాలు తొ-
నుకునూరి విజయ శుక్రవారం శ్రీవాసవి కన్యకా పరమేశ్వరి 
ఆలయంలో మామిడిపండ్ల రసాలతో అమ్మవారికి అభిషేకం 
చేసిన రోజు అమ్మవారి చీర వేలం పాట లో 5116 రూపాయలతో 
వేలం పాటలో అమ్మవారి చీరను దక్కించుకున్నారు. అమ్మవారికి 
అలంకరించిన చీర తనకు దక్కడం అదృష్టంగా భావిస్తున్నానని 
అమ్మవారి ప్రసాదంగా భావిస్తున్నాను అన్నారు. అమ్మవారి అను-
గ్రహం మనపై కలుగుతుందని అన్నారు. ఈ సందర్భంగా ఆలయ 
కమిటీ మహిళలు తోణుకునూరి విజయను శాలువలతో  సత్కరిం-
చి శుభాభినందనలు తెలిపారు.

ఎమ్మెల్యే ఆధ్వర్యంలో రైతు 
రుణమాఫీ సంబరాలు

- జయభేరి, దేవరకొండ :

రేవంత్ రెడ్డి ప్రభుత్వం రుణమాఫీ చేయడం పట్ల దేవరకొండ 
ఎమ్మెల్యే నేనావత్ బాలునాయక్ ఆధ్వర్యంలో కాంగ్రెస్ శ్రేణులు 
రైతు రుణమాఫీ సంబరాల్లో  భాగంగా డిండి, చింతపల్లి మండలలో 
ట్రాక్టర్లతో ర్యాలీ నిర్వహించారు. ఎడ్లబండ్లు  ట్రాక్టర్లతో బైక్ ర్యాలీ 
నిర్వహించారు. సీఎం రేవంత్ రెడ్డి చిత్రపటానికి కాంగ్రెస్ పార్టీ 
శ్రేణులు, రైతులతో కలిసి ఎమ్మెల్యే బాలునాయక్ పాలాభిషేకం 
చేశారు. బాణసంచా కాల్చి ఆనందాన్ని వ్యక్తం చేశారు. రైతు 
రుణమాఫీ చేయడం పట్ల రైతులు ఎంతో ఆనందంగా ఉన్నారని, 
గ్రామాల్లో  పండుగ వాతావరణం నెలకొందని బాలు నాయక్ 
అన్నారు. ఇంత పెద్ద మొత్తంలో రుణమాఫీ చేసిన ఘనత రేవంత్ 
రెడ్డి ప్రభుత్వానికి దక్కిందన్నారు. ఇచ్చిన మాట నిలబెట్టుకు న్న 
ముఖ్యమంత్రి రేవంత్ రెడ్డికి రైతులందరూ రుణపడి ఉంటారని బా-
లునాయక్ పేర్కొన్నారు. ఈ కార్యక్రమంలో కాంగ్రెస్ నాయకులు 
రైతులు తదితరులు పాల్గొన్నారు .

8	ఎమ్మెల్యే గళ్ళా మాధవి

- జయభేరి, గుంటూరు :

గుంటూరు పశ్చిమ నియోజకవర్గ ఎన్నో ఏళ్ళ 
నుండి తిష్ట వేసి ఉన్న ప్రజా సమస్యల పరి-
ష్కారంలో రాజీపడే ప్రసక్తే లేదని గుంటూరు 
పశ్చిమ నియోకవర్గ శాసనసభ్యురాలు శ్రీమతి 
గళ్ళా మాధవి తెలిపారు. శుక్రవారం నాడు 
డివిజన్ల పర్యటనల్లో  భాగంగా 20వ డివిజన్ 
లోని కొబ్బరి తోట, నంబూరు సుభాని కాలనీ,-
బాబు రాజేంద్ర ప్రసాద్ కాలనీ, సంపత్ నగర్ 
లో జోరువానలో సైతం డివిజన్ పర్యటన కొన-
సాగించారు. ఈ సందర్భముగా డివిజన్ లో 
సమస్యలను పరిశీలించి, అధికారుల నుండి 
వివరాలు అడిగితెలుసుకున్నారు. నగరంలో 
అభివృద్ధి చెందిన ప్రాంతాలతో పాటు వెనుక-
బడిన ప్రాంతాలలో కనీసమౌళిక సదుపాయా-
లకు కూడా నోచుకోకుండా ఉన్నాయని అవి 
20వ డివిజన్ లోని ప్రాంతాలని ఎమ్మెల్యే గళ్ళా 
మాధవి తెలిపారు. వర్షా కాలం వచ్చిందంటే 
పీకలవాగు ప్రాంత ప్రజలు తీవ్ర అసౌకర్యా-
నికి గురవుతున్నామని, నంబూరు సుభాని 

కాలనీలో చిత్తడి రోడ్లు , మురుగు నీరుతో ప్రజా-
రోగ్యం పై తీవ్ర ప్రభావం చూపుతున్నాయని 
ఎమ్మెల్యే దృష్టికి ప్రజలు తీసుకొనివచ్చారు. 
అదేమాదిరిగా జనావాసాల మధ్య ఖాళీ స్థలా-
ల్లో  పిచ్చి మొక్కలు పెరిగి, వర్షపు నీరు నిలిచి 
ఉండటాన్ని ఎమ్మెల్యే పరిశీలించారు. వెంటనే 

పిచ్చి మొక్కలు తొలగించాలని అధికారులను 
ఆదేశించారు.పీకల వాగులోని వ్యర్ధా లను తొ-
లగించి,రోడ్డు  మీద వేయటం వలన తీవ్ర దుర్గం-
ధంతో ప్రజలు ఇబ్బంది పడుతున్నారని, వాటిని 
వెంటనే తొలగించాలని ఎమ్మెల్యే ఆదేశించారు. 
పీకల వాగు కట్ట (నంబూరు సుభాని కాలనీ) 
లో రోడ్లు  మరియు మంచి నీటి కుళాయిలు 
ఏర్పాటు చేయాలనీ కోరారు. కొబ్బరితోటలో 
నిర్మాణంలో ఉన్న మంచి నీటి రిజర్వ్ ట్యాంక్ 
వివరాలను అడిగి తెలుసుకొని, త్వరితగతిన 
పనులను పూర్తి చేసి ప్రజలకు అందుబాటులో-
కి తీసుకొనిరావాలని అధికారులను కోరారు. 
కొబ్బరితోట ప్రాంతంలో కూడా గంజాయి 
యధేచ్చగా అమ్ముతున్నారని ఎమ్మెల్యే దృష్టికి 
తీసుకొనివచ్చారు. గంజాయి విషయంలో 
పోలీసులు కూడా కఠినంగా వ్యవహారిస్తున్నార-
ని, పోలీస్ పెట్రోలింగ్ పెంచి గంజాయిని అరి-
కట్టా లని పోలీసుల దృష్టికి తీసుకొని వెళ్లారు . 
ఈ కార్యక్రమంలో తన్నీరు కృష్ణ,కొలసాని 
బాలకృష్ణ, ఉల్లిగోపాల్, బాలు, చెన్నం సాంబ 
శివరావు, ఈగ వీరయ్య, బాలాజీ, పాలిశెట్టి 
రఘు, హనుమంతరావు, సయ్యద్ ఆదం, ము-
నిసిపల్ అధికారులు పాల్గొన్నారు .

- జయభేరి, దేవరకొండ :

దేవరకొండ ముదిరాజుల సమస్యలను వెంటనే 
పరిష్కరించాలని కోరుతూ శుక్రవారం దేవర-
కొండ ఆర్డిఓ శ్రీరాములుకి పట్టణ అధ్యక్షుడు 
రాస మల్ల నాగయ్య ఆధ్వర్యంలో వినతిపత్రం 
అందజేశారు. ఈ సందర్భంగా వారు మాట్లా డు-
తూ.. ముదిరాజ్ లను బిసి -డి నుండి బిసి ఎ లోకి 
మార్చాలని, సుప్రీంకోర్టు  ఆదేశాల ప్రకారం ఈ 
సమస్యను రాష్ట్ర బీసీ కమిషనర్ ద్వారా పరిష్క-
రించడానికి ఆదేశాలు జారీ చేసే హామీ అమలు 
చేయాలని, ముదిరాజ్ లకు, మత్స్య కారులకు 
రూ.1000 కోట్ల రూపాయల నిధులు కేటాయిం-
చాలని 75 శాతం సబ్సిడీతో సంక్షేమ పథకాలను 
అమలు చేయాలని పలు డిమాండ్లతో కూడిన వి-
నతిపత్రాన్ని ఆర్డీవోకు అందించే కార్యక్రమాన్ని 
నిర్వహించామని అన్నారు. ఈ కార్యక్రమంలో 

మున్సిపల్ కో ఆప్షన్ నెంబర్ జింకల లింగయ్య, 
పట్టణ ప్రధాన కార్యదర్శి రెడ్డి శంకర్, రూరల్ 
మండల అధ్యక్షులు తూటుపల్లి శ్రీను, జిల్లా  కా-
ర్యవర్గ సభ్యులు జింకల రవి, కోశాధికారి కొప్పెర 

శ్రీను, సహాయ కార్యదర్శి జింకల మధు, తూట్ప-
ల్లి శంకర్, బద్దిక శ్రీను, నీలం వెంకటయ్య, ఫంగ 
శ్రీను, రెడ్డి శ్రీను, నీలం అంజయ్య, నీలం నవీన్, 
జింకల శ్రీను, సైదులు తదితరులు పాల్గొన్నారు .

నియోజకవర్గ అభివృద్ధికి రాజిపడే ప్రసక్తే లేదు 

ముదిరాజుల సమస్యలు 
పరిష్కరించాలని ఆర్డీవోకు వినతి పత్రం



8	విద్యుత్ స్తం భం పైనుండి కిందపడిన 
జిపి ఎలక్ట్రి షియన్ ను ఆదుకోవాలి 

8	పీఎఫ్ ఈఎస్ఐ, ప్ర మాద భీమా 
సౌకర్యం కల్పించాలి

8	హాస్పిటల్ లో కార్మికుడిను 
పరామర్శించిన సిఐటియు మండల 
కార్యదర్శి ఎన్ సబిత డిమాండ్

- జయభేరి, ఘట్కేసర్ :
విధి నిర్వహణలో ప్రజలకు ప్రత్యక్ష సేవలంది-
స్తూ విద్యుత్ స్తంభం పై నుండి ప్రమాదవశాత్తు 
కింద పడి  గాయాలపాలైన ఎలక్ట్రిషియన్ అల్లం 
సుధాకర్ ను ప్రభుత్వ ఆదుకోవాలని, వైద్య 
ఖర్చులు భరించి ఆర్థిక సహాయం అందజేయా-
లని సిఐటియు మండల కార్యదర్శి ఎన్ సబిత 
రాష్ట్ర ప్రభుత్వాన్ని డిమాండ్ చేశారు. శనివారం 
ఘట్ కేసర్ మండలం ఎదులాబాద్ గ్రామంలో 
విధి నిర్వహణలో భాగంగా విద్యుత్ స్తంభంఎక్కి 
లైట్లు  ఫిట్ చేస్తున్న సందర్బంగా అల్లం సుధాకర్ 
కింద పడి గాయాల పాలైనాడని ఆవేదన వ్యక్తం 
చేశారు సూరారం మల్లారెడ్డి  హాస్పిటల్ లో 
చికిత్స పొందుతున్న ఎలక్ట్రిషియన్ ను ఐద్వా 
మండల అధ్యక్షురాలు జి నాగమణితో కలిసి 
పరామర్శించారు  ఆయన ఆరోగ్య పరిస్థితిని 
అడిగి తెలుసుకున్నారు. అనంతరం సీఐటీయూ 
మండల కార్యదర్శి ఎన్ సబిత  మాట్లా డుతూ.. 
పంచాయతీ కార్మికులు గ్రామ ప్రజలకు ప్రత్యక్ష 

సేవలందిస్తూ కరెంటు స్తంభం ఎక్కి పనిచే-
స్తున్న సందర్భంగా అది జారీ కింద పడి తీవ్ర 
గాయాలయ్యాయని ఆవేదన వ్యక్తం చేశారు. 
బలమైన దెబ్బలు తగలడంతో  హాస్పిటల్ లో 
చికిత్సా పొందుతున్నాడని చెప్పారు. అత్యంత 
నిరుపేద కుటుంబంలో పుట్టిన అల్లం సుధాకర్ 
తమ కుటుంబ పోషణ భారంగా జీవిస్తున్నారని, 
పంచాయతీ కార్మికులకు చాలీచాలని వేతనాలు 
అందుతున్నాయని అవి కూడా గత 8నెలలుగా 
పెండింగ్ లో ఉన్నాయని ఆవేదన వ్యక్తం చేశారు. 
కనీస వేతనానికి నోచుకోకుండా, ప్రమాదం జరి-
గినప్పుడు కనీస పిఎఫ్ ఈఎస్ఐ లేకపోవడం 
వల్ల నానా రకాల ఇబ్బందులు పడుతున్నారని-
చెప్పారు. గతంలో అనేకమంది పంచాయతీ 

కార్మికులు ప్రమాదవశాత్తు మరణించిన నయా 
పైసా ఆ కుటుంబాలకు అందలేదన్నారు. దీనితో 
ఆ కుటుంబాలు రోడ్డు న పడ్డప్పటికి ప్రభుత్వం 
పట్టించుకోలేదన్నారు. ప్రజలకు ప్రత్యక్ష సేవలం-
దిస్తున్న క్రమంలో జరిగిన ప్రమాదాలకు ప్రభు-
త్వమే బాధ్యత వహించి, ఆ కుటుంబాలకు ఆర్థిక 
సహాయం చేసి ఆదుకోవాలని డిమాండ్ చేశారు. 
ఇప్పటికైనా రాష్ట్ర ప్రభుత్వం కనీస వేతనం ఇచ్చి, 
పిఎఫ్ ఈఎస్ఐ సౌకర్యం కల్పించాలని ఆమె 
డిమాండ్ చేశారు. ప్రమాదంలో మరణించిన 
వారికి పది లక్షల రూపాయలు ఎక్స్ గ్రేషియో 
క్షతగాత్రులైన వారికి ఐదు లక్షల రూపాయలు 
నష్ట పరిహారం చొప్పున ప్రమాద భీమా కల్పిం-
చాలని డిమాండ్ చేశారు.

- జయభేరి, హైదరాబాద్, జూలై 19:
తెలంగాణలో పెట్టు బడులు పెట్టేలా అంతర్జా -
తీయ పారిశ్రామిక వేత్తల్ని ఆహ్వానించేందుకు 
సీఎం రేవంత్ రెడ్డి అమెరికా వెళ్లనున్నారు. అధి-
కారులు, మంత్రుల బృందంతో ఆయన ఆగస్టు  
మూడో తేదీన అమెరికాకు బయలుదేరుతారు. 
అమెరికాలోని పలు నగరాల్లో  పర్యటించి మల్టీ-
నేషనల్ కంపెనీల ప్రతినిధులతో సమావేశం 
అవుతారు.  పలు కంపెనీల సీఈఓ లు, పారిశ్రా-
మికవేత్తలను కలసి తెలంగాణ రాష్ట్రంలో ఉన్న 
అవకాశాలపై ప్రజెంటేషన్ ఇచ్చిన తర్వాత  
ఆగస్టు  11న హైదరాబాద్ కు వచ్చే అవకాశం 
ఉంది.రేవంత్ రెడ్డి ముఖ్యమంత్రిగా బాధ్యతలు 
చేపట్టిన తర్వాత రెండో సారి విదేశీ పర్యటనకు 
వెళ్తున్నారు. గతంలో దావోస్‌లో జరిగిన పెట్టు -

బడుల సదస్సుకు జనవరిలో హాజర్యయారు. 
పలు అంతర్జా తీయ కంపెనీలతో ఒప్పందాలు 
చేసుకున్నారు.  ఇటీవల మంత్రులు కోమటిరెడ్డి 
వెంకటరెడ్డి, శ్రీధర్ బాబు అమెరికాలో పర్యటిం-
చారు. పలు కంపెనీల ప్రతినిధులతో సమావేశం 
అయ్యారు. ఇప్పుడు నేరుగా ముఖ్యమంత్రి 
రంగంలోకి దిగుతున్నారు. వారం రోజుల పాటు 
పర్యటనలో ఆయన  తెలంగాణ  ప్రవాసులను 
కూడా కలిసే అవకాశాలు ఉన్నాయి. అనేక పె-
ట్టు బడుల ప్రతిపాదనలు ఉన్నాయని వాటిని 
ఫాలో అప్ చేసుకోవాల్సి ఉందని అధికార 
వర్గా లు చెబుతున్నాయి. బీఆర్ఎస్ ప్రభుత్వం-
లో మంత్రిగా ఉన్న కేటీఆర్ .. పెట్టు బడుల కోసం 
విదేశీ పర్యటనలకు వెళ్లేవారు. ముఖ్యమంత్రి 
కేసీఆర్ చాలా అరుదుగానే విదేశీ టూర్లకు 

వెళ్లారు . కానీ కేటీఆర్ మాత్రం మొత్తం బాధ్యత 
తనపై వేసుకుని దావోస్, అమెరికా, యూరప్ 
సహా పలు దేశాల్లో  పర్యటించి అంతర్జా తీయ 
కంపెనీలతో పెట్టు బడుల ఒప్పందాలు చేసుకు-
నేవారు. ఇప్పుడు నేరుగ ముఖ్యమంత్రే విదేశీ 
పర్యటనకు వెళ్తూండటంతో.. గ్లో బల్ ఇన్వెస్టర్ల 
నుంచి మరింత స్పందన వస్తుందన్న నమ్మకం-
తో ఉన్నారు.  ప్రతిష్టా త్మక ప్రాజెక్టుల్లో   పెద్ద ఎత్తున 
విదేశీ కంపెనీల భాగస్వామ్యం ఉండాలని 
రేవంత్ కోరుకంటున్నారు. ముఖ్యంగా మూసీ 
అధునీకీకరణ లాంటి ప్రాజెక్టు ల విషయంలో 
విదేశీ సంస్థల సాయం ఉండాలని భావిస్తున్నా-
రు. అలాగే ఫార్మా, టెక్ రంగాల్లో  హైదరాబాద్ 
కు ఉన్న ఇమేజ్ దృష్ట్యా  మరిన్ని కంపెనీలను 
ఆకర్షించేందుకు ప్రయత్నిస్తున్నారు.  

శనివారం
20-07-20244 జనరల్ న్యూస్

సీఎం.. బాలు నాయక్ 
చిత్రపటానికి పాలాభిషేకం
8	మాజీ దేవరకొండ సర్పంచుల ఫోరం అధ్యక్షు లు శ్రీ ను నాయక్ 

- జయభేరి, దేవరకొండ :

దేవరకొండ మండలం మర్రిచెట్టు  తండాలో ఇందిరమ్మ రాజ్యంలో అధికారం 
చేపట్టిన అనతి కాలంలోనే కాంగ్రెస్ పార్టీ ప్రభుత్వం ఇచ్చిన మాట ప్రకారం రెండు 
లక్షల రుణమాఫీ ప్రక్రియలో భాగంగా మొదటి దఫ లక్ష రూపాయలు రుణమాఫీ 
చేసిన రైతు బాంధవుడు ముఖ్యమంత్రి రేవంత్ రెడ్డి నాయకత్వంలో గిరిజన 
ముద్దు బిడ్డ ఎమ్మెల్యే బాలు నాయక్ ఆదేశానుసారం మర్రిచెట్టు  తండ గ్రామపం-
చాయతీలో రైతులతో కలిసి ముఖ్యమంత్రి రేవంత్ రెడ్డి, ఎమ్మెల్యే బాలు నాయక్ 
చిత్రపటానికి పాలాభిషేకం నిర్వహించిన మాజీ సర్పంచుల ఫోరం అధ్యక్షులు 
నేనావత్ శ్రీను నాయక్, మాజీ ఉపసర్పంచ్ చిన్న నాయక్,  పటాకులు కాల్చి స్వీట్లు  
తినిపించుకొని సంబరాలు జరుపుకున్నారు. ఈ కార్యక్రమంలో కాంగ్రెస్ పార్టీ 
నాయకులు, యువకులు, రైతులు గ్రామస్తులు తదితరులు పాల్గొ ని సంబరాలు 
జరుపుకున్నారు.

మాధవరం వెంకటమ్మ 
మృతి బాధాకరం
8	నల్ల గొండ జిల్లా  బిఆర్ఎస్ పార్టీ  అధ్యక్షు లు, దేవరకొండ మాజీ 

శాసన సభ్యులు రమావత్ రవీంద్ర  కుమార్

- జయభేరి, డిండి :
డిండి మండలం కామేపల్లి గ్రామానికి చెందిన బిఆర్ఎస్ పార్టీ నాయకులు 
మాధవరం జనార్దన్ రావు తల్లి మాధవరం వెంకటమ్మ మృతి బాధాకరం అని 
నల్లగొండ జిల్లా  బిఆర్ఎస్ పార్టీ అధ్యక్షులు, దేవరకొండ మాజీ శాసన సభ్యులు 
రమావత్ రవీంద్ర కుమార్ అన్నారు.శుక్రవారం వెంకటమ్మ మృత దేహానికి పూల 
మాల వేసి నివాళులర్పించారు. అనంతరం కుటుంబ సభ్యులకు మాజీ ఎమ్మెల్యే 
రవీంద్ర కుమార్  పరామర్శించారు. ఈ సందర్భంగా ఆయన మాట్లా డుతూ...
వెంకటమ్మ కుటుంబ సభ్యులకు ప్రగాఢ సానుభూతి తెలిపారు. వెంకటమ్మ ఆత్మకు 
శాంతి చేకూరాలని ఆకాంక్షించారు. ఆయన వెంట డిండి మండల అధ్యక్షుడు 
రాజినేని వెంకటేశ్వర్ రావు, గొడుగు వెంకటయ్య, ఉప్పుగంటి ప్రశాంత్ రావు,-
రాజు, తదితరులు ఉన్నారు.

రుణాలను మహిళలు 
ఎలా ఉపయోగించుకోవాలి..?

- జయభేరి, ఘట్కేసర్ :

ఘట్కేసర్ మున్సిపల్ ఆఫీసులో మున్సిపల్ ఛైర్పర్సన్ ముల్లి పావని జంగయ్య 
యాదవ్, మున్సిపల్ కమిషనర్ సాబేర్ అలీ ఆధ్వర్యంలో మహిళా సంఘాలతో 
మీటింగ్ పెట్టడం జరిగింది. మున్సిపల్ ఛైర్పర్సన్ మున్సిపల్ ఛైర్పర్సన్ ముల్లి 
పావని జంగయ్య యాదవ్ మాట్లా డుతూ.. తెలంగాణ గవర్నమెంట్ ఇస్తున్న 
రుణాలను మహిళలు ఎలా ఉపయోగించుకోవాలి అని వివరించడం అయినది. 
మహిళ సంఘంలో ఎవరికీ ఏ పని వస్తుందో, అది గుర్తించి వారికీ రుణాలు 
వచ్చేలా చెయాలి అని అన్నారు. రుణాల ద్వారా మహిళా సంఘంలో మహిళలు 
స్వయంగా బాగుపడాలి, బాగుపడేటట్టు  ఆర్ పీస్ ముందు ఉండి నడిపించాలి, 
మహిళా సంఘంలోని సభ్యులందరికీ రుణాల గురించి అర్థం అయ్యేలా చెప్పాలి. 
ఈ కార్యక్రమంలో ఏడిఎంసి నరసింహ, టిఎంసి దుర్గ మల్లీశ్వరి, ఎస్ డబ్లు  ఎం 
యోగేశ్వర్, ఆర్పీస్, మున్సిపల్ సిబ్బంది పాల్గొన్నారు .

వర్షా కాలం వచ్చింది.. 
అందరూ అప్రమత్తంగా ఉండాలి

- జయభేరి, ఘట్కేసర్ :
ఘట్కేసర్ మున్సిపల్ పరిధిలో శుక్రవారం చైర్ పర్సన్ ముళ్లి పావని జంగయ్య 
యాదవ్, ఘట్కేసర్ మున్సిపల్ కమిషనర్ సాబేర్ ఆలీ ఆధ్వర్యంలో ZPHS 
బాయ్స్ హై స్కూల్ వద్ద Fry day Dry Day ప్రోగ్రాం నిర్వహించడం జరిగింది. 
అదేవిధంగా చైర్ పర్సన్ ముళ్లి పావని జంగయ్య యాదవ్ విద్యార్థు లతో కలిసి మొ-
క్కలను నాటడం జరిగింది. ఈ సందర్భంగా చైర్ పర్సన్ ముళ్లి పావని జంగయ్య 
యాదవ్ మాట్లా డుతూ.. స్కూల్లో , ఇంట్లో  ఇంటి పక్కన పరిసర ప్రాంతంలో పరి-
శుభ్రంగా ఉంచుకోవాలని విద్యార్థు లకు సూచనలు ఇచ్చారు. అలానే వర్షా కాలం 
వచ్చింది అందరూ అప్రమత్తంగా ఉండాలని సూచించారు. తమ ఇంటి పరిసర 
ప్రాంతాలలో నీటి నిల్వ ఉండకుండా చూస్కోవాలంటూ సూచించారు. ఇట్టి కార్య-
క్రమంలో ZPHS బాయ్స్ హై స్కూల్ హెడ్మాస్టర్ పాపి రెడ్డి, మాజీ వార్డు  మెంబర్ 
రహీం, విద్యార్థులు , శానిటరీ ఇన్స్పెక్టర్ శ్రీను, ఎన్విరాన్మెంటల్ ఇంజనీర్ రాజేష్, 
యోగేష్, మున్సిపల్ స్టా ప్ పాల్గొన్నారు .

8	గుండ్ల పోచంపల్లి  వన మహోత్సవంలో 
పాల్గొ న్న ఎంపీ ఈటల రాజేందర్, 
ఎమ్మెల్యే మల్లా రెడ్డి ..

- జయభేరి, మేడ్చల్ :

మనిషి మనగడకు పచ్చని చెట్లు  తల్లి లాంటివాని 
మల్కాజిగిరి ఎంపీ ఈటల రాజేందర్ అన్నారు. 
గురువారం గుండ్లపోచంపల్లిలో ప్రభుత్వం ప్రతిష్టా -
త్మకంగా చేపట్టిన వన మహోత్సవం కార్యక్రమం-
లో మేడ్చల్ ఎమ్మెల్యే మల్లారెడ్డితో  కలిసి ఈటల 
పాల్గొ ని మొక్కలు నాటారు. ఈ సందర్భంగా ఎంపీ 
ఈటల మాట్లా డుతూ ఆరోగ్యకరమైన వాతావరణం 
కోసం మొక్కలు నాటాల్సిన బాధ్యత ప్రతి ఒక్కరిపై 
ఉందన్నారు. వాతావరణం కాలుష్యం మూలంగా 
మనిషి భరించలేనంత ఇబ్బందులకు గురికావాల్సి 
వస్తుందన్నారు. రాష్ట్రంలో చిన్నారులపై జరుగుతు-
న్న కుక్కల దాడులను అరికట్టాల్సి న బాధ్యత ప్రభు -
త్వంపై ఉందన్నారు. ఇటీవల జవహర్ నగర్ లో ఓ 
బాలుడిపై జరిగిన కుక్కల దాడిపై ఆవేదన వ్యక్తం 
చేశారు. జవహర్ నగర్ ప్రాంతంలో ఎక్కడ చూసిన 
బెల్టు  షాపులు ఏర్పాటు చేయడం వల్ల అక్కడ ఉన్న 
కొందరు మద్యానికి అలవాటై గంజాయి, డ్రగ్స్ వంటి 
పదార్థా లకు అలవాటు అయిపోతున్నారని, ఇలాంటి 
వాటిపై కఠినమైన చర్యలు తీసుకోవాల్సిన బాధ్యత 
తెలంగాణ ప్రభుత్వం పై ఉందన్నారు. రుణమాఫీ 
ఫై విలేకరులు అడిగిన ప్రశ్నలకు స్పందించిన 
ఈటల రాజేందర్ ఎన్నికలకు ముందు కాంగ్రెస్ 
పార్టీ రైతులకు ఒకే దఫాలో అన్ కండిషనల్ గా 
రెండు లక్షల రుణమాఫీ చేస్తామని హామీ ఇచ్చారో 
దానికి కట్టు బడి రుణమాఫీ చేయాలి తప్ప అనేక 
రకాల నిబంధనలు పెట్టి అందరిని ఎగరగొట్టే ప్ర-
యత్నం చేయిద్దని విమర్శించారు. 34 వేల కోట్ల 
రుణమాఫీ చేయాల్సి ఉండగా ఏదో ఐదు ఆరు వేల -

కోట్ల రూపాయలు ఇచ్చి దాన్ని పండుగలాగా, ఏదో 
చారిత్రాత్మక దినం లాగా వర్ణించే పిచ్చి ప్రయత్నం 
చేస్తున్నారని ఎంపీ ఆరోపించారు. భారతదేశంలో 
రుణాలు ఎగవేతకు గురైన రైతులు ఎక్కడున్నారం-
టే తెలంగాణలో  ఉన్నారు అనే అపకీర్తి గత ప్రభు-
త్వం తెచ్చిపెట్టింది. ప్రస్తుత ప్రభుత్వం భేషజాలకు 
పోకుండా అన్ కండీషనల్ గా రైతాంగానికి చెప్పిన 
విధంగా రుణమాఫీ చేసి, రైతులను రుణవిముక్తుల-
ను చేయాలని డిమాండ్ చేశారు.
పచ్చదనానికి కేర్ ఆఫ్ తెలంగాణ:- ఎమ్మెల్యే మల్లారెడ్డి
పచ్చదనానికి కేర్ ఆఫ్ అడ్రస్ తెలంగాణ రాష్ట్రమని 
మేడ్చల్ ఎమ్మెల్యే చామకూర మల్లారెడ్డి  అన్నారు. భా-
రతదేశంలోనే ఎక్కడలేని పచ్చదనం తెలంగాణ రా -

ష్ట్రంలో ఉందన్నారు. మాజీ సీఎం కేసీఆర్ తెలంగాణ 
రాష్ట్రంలోని ప్రతి గ్రామంలో నర్సరీలు ఏర్పాటుచేసి 
హరితహారం పేరుమీద మొక్కలు నాటారన్నారు. 
తెలంగాణ రాష్ట్రంలో ప్రతి గ్రామానికి తాగునీరు 
సాగునీరు అందించిన ఘనత మాజీ ముఖ్యమంత్రి 
కేసీఆర్ కి దక్కుతుందన్నారు. చాపలు పంపిణీ కార్య -
క్రమంతో బెస్త సంఘం వారు, ముదిరాజ్ కులస్తులు 
ధనికులు అయ్యారని తెలిపారు. ఇప్పుడు ఎక్కడ 
చూసినా కరువే ఏర్పడిందని వర్షా లు పడటం లేదని 
ప్రజలంతా ఇబ్బందులు పడుతున్నారని ఆవేదన 
వ్యక్తం చేశారు. అదేవిధంగా రాష్ట్రంలో జరుగుతున్న 
కుక్కల దాడులపై ప్రతి మున్సిపాలిటీలో, గ్రామాల్లో  
ప్రత్యేక సమావేశాలు ఏర్పాటు చేసి కుక్కల దాడుల 

జరగకుండా చర్యలు తీసుకోవాలని అధికారులకు 
సూచించారు. ఈ కార్యక్రమంలో మున్సిపల్ చైర్ 
పర్సన్ మద్దు ల లక్ష్మీ శ్రీనివాస్ రెడ్డి, వైస్ ఛైర్మన్ ప్ర-
భాకర్, కౌన్సిలర్లు  భేరి బాలరాజు, అమరం జైపాల్ 
రెడ్డి, దొడ్ల మల్లికార్జు న్, అమరం సరస్వతి, సము-
ద్రాల హంసా రాణి, అమరం హేమంత్ రెడ్డి, చింత 
పెంటయ్య, మాజీ సర్పంచ్ మద్దు ల శ్రీనివాస్ రెడ్డి, 
బిజెపి జిల్లా  అధ్యక్షుడు విక్రమ్ రెడ్డి, అసెంబ్లీ కన్వీ-
నర్ అమరం మోహన్ రెడ్డి, నాయకులు ఉషిగారి 
శ్రీనివాస్, సంజీవ్ గౌడ్, సురేందర్ గౌడ్, కృష్ణగౌడ్, 
సుధాకర్, ఫిలిప్స్, మున్సిపల్ కమిషనర్ శ్రీహరి, 
డిఈ దుర్గ ప్రసాద్, మేనేజర్ శ్రీనివాస్ గౌడ్, మున్సి-
పల్ సిబ్బంది తదితరులు పాల్గొన్నారు .

మనిషి మనుగడకు 
పచ్చని చెట్లు  తల్లిలాం టివి 

కర్బలా గురించి యువతకు 
అవగాహన కల్పించాలి
8	డాక్ట ర్ మహమ్మద్ ఐజాజ్ ఉజ్ జమాన్ 

- జయభేరి, హైదరాబాద్, జూలై 19 :
TPCC కార్యదర్శి, కన్వీనర్ NRI సెల్, ది హోలీ మక్కా-మదీనా 
హజ్, ఉమ్రా వెల్ఫేర్ అసోసియేషన్ ప్రెసిడెంట్ డాక్టర్ మహ్మద్ 
ఐజాజ్ ఉజ్ జమాన్ మాట్లా డుతూ.. కర్బలా సంఘటనలతో 
యువతకు సుపరిచితం కావడానికి, అసోసియేషన్ హజ్రత్ 
ఇమామ్ హుస్సేన్ సమావేశాన్ని చాలా సంవత్సరాలుగా నిషే-
ధించిందని అన్నారు. Raza Rz యొక్క సంస్థ అమలు చేయబ-
డుతోంది.  కషానా జమాన్‌లో జరిగిన హజ్రత్ ఇమామ్ హుస్సేన్ 
ర్జ్ సమావేశంలో ఈ అభిప్రాయాలు వ్యక్తమయ్యాయి. ప్రస్తుత 
పరిస్థితిలో ముస్లింలు హుస్సేనీ పాత్రను స్వీకరించాలని డిమాండ్ 
చేస్తున్నారు. నకిలీ శక్తులు రాజ్యమేలుతున్నాయన్నారు. అనాదిగా 
సత్యానికి, అసత్యానికి మధ్య యుద్ధం జరుగుతూనే ఉంది. ఎప్పటి-
కీ సత్యమే గెలిచిందనడానికి చరిత్రే సాక్షి. ఇస్లా మిక్ క్యాలెండర్ 
త్యాగం యొక్క ప్రారంభం మరియు త్యాగం యొక్క ముగింపు 
అని డాక్టర్ జమాన్ అన్నారు. ఇస్ల ాం మతం కోసం హజ్రత్ 
ఇమామ్ హుస్సేన్ ఆర్జ్ అమరుడయ్యారని ఆయన అన్నారు. 
హజ్రత్ ఇమామ్ హుస్సేన్ Rz తన బలిదానం సమయంలో ప్రా-
ర్థన యొక్క ప్రాముఖ్యత, ఉపయోగాన్ని హైలైట్ చేశారు. యువత 
పూర్తిగా మతంలో పాల్గొ నాలని డాక్టర్ జమాన్ అన్నారు.  ప్రార్థ-
నలను నిషేధించాలి. ఖురాన్ పఠనం రొటీన్ గా అలవాటు చేసు-
కోవాలి. ఇస్లా మిక్ బోధనలు పాటించనంత వరకు మన కష్టాలు , 
కష్టాలు  తీరవని అన్నారు.  అల్-హజ్ డాక్టర్ మహ్మద్ ఐజాజ్ ఉజ్ 
జమాన్ మాట్లా డుతూ ఇస్ల ాం సార్వత్రిక మతమని, మొదటి రోజు 
నుంచి ఇస్ల ాంకు వ్యతిరేకంగా కుట్రలు జరుగుతున్నాయన్నారు. 
పాలస్తీనాలోని అల్-అక్సా మసీదు పునరుద్ధరణతో పాటు ఇస్లా మి-
క్ ప్రపంచంలోని ముస్లింల జీవితం, సంపద, గౌరవం, గౌరవం 
కోసం ముస్లింలు బర్గా  యాజిదీలో ప్రార్థన చేయాలని ఆయన 
అన్నారు. సాజిద్ బిన్ అబ్దు ల్ అజీజ్,  సలేహ్ బిన్ అబ్దు ల్లా ,  జఫర్ 
షా,  హస్నాథ్ షా ఖాన్, ఖలీద్ షరీఫ్, మొహమ్మద్  మసూద్, 
మహ్మద్ ఐజాజ్, ఇతరులు ఈ గ్రాండ్ ఈవెంట్‌లో పాల్గొన్నారు .

బోనాలలలో 
శివసత్తు లకు ఆహ్వానం

- జయభేరి, హైదరాబాద్:
ఆషాడ బోనాల నిర్వహణలో ఆలయాల్లో ని శివసత్తులకు ప్రా-
ధాన్యత ఇచ్చేందుకు దేవాదాయపోలీస్ శాఖ  ఆగింకరించడం 
హర్షణీయమని జోగిని వైష్ణవి దేవి అన్నారు . మాదన్న పేట లోని 
నివాసంలో సమావేశం నిర్వహించారు తమ సంఘము తో 
దేవాదాయ శాఖ కమిషనర్. పోలీసు అధికారులు సమావేశం 
నిర్వహించారని చెప్పారు. తమ సమస్య ల పట్ల సానుకూలంగా 
స్పందించారని స్పష్టం చేశారని వెల్లడించారు. శివ సత్తులకు 
బోనాల వేడుకలలో తగిన ప్రాధాన్యత కల్పిస్తామని హామీ ఇచ్చా-
రని అన్నారు.సుదీర్ఘ కాలంగా బోనాల పండుగ వైభవాన్ని ప్రపం-
చానికి చాటుతున్న తెలంగాణ శివసత్తుల సంక్షేమ సంఘానికి 
ప్రభుత్వ గుర్తింపు ఇవ్వనున్నారని తెలిపారు. శివసత్తులను ప్రజలు 
దైవాంశంగా భావిస్తారని .. తెలంగాణ  సంప్రదాయాలను ప్రతి-
బింబించే బోనాల పండుగలో శివసత్తులకు ప్రత్యేక స్థా నమున్న-
దని తెలిపారు.. పోలీసులను కుటుంబ సభ్యులుగా బావిస్తామని 
అన్నారు. తాము అధికారులకు.పోలీసులకు వ్యతిరేకం కాదని.
అందరిని కుటుంబ సభ్యులుగా బావిస్తామని వివరించారు.

వైద్య ఖర్చులు ప్రభుత్వమే భరించాలి

జనవరిలో దావోస్ లో రేవంత్ పర్యటన



నిన్ను 
కన్న కనులే..
తమిళ అగ్ర కథానాయకుడు దళపతి 
విజయ్‌ తాజా చిత్రం ‘GOAT’ (గ్రేటెస్ట్‌ 
ఆఫ్‌ ఆల్‌టైమ్‌). వెంకట్‌ప్రభు దర్శక-
త్వం వహిస్తు న్న ఈ చిత్రాన్ని ఏజీఎస్‌ 
ఎంటర్‌టైన్‌మెంట్‌ సంస్థ నిర్మిస్తు న్నది. సై-
న్స్‌ఫిక్షన్‌, దేశభక్తి ప్రధాన అంశాలుగా 
తెరకెక్కుతున్న ఈ చిత్రంలో విజయ్‌ 
ద్విపాత్రాభినయం చేస్తు న్నారు.
ఈ చిత్రంలోని సెకండ్‌ సింగిల్‌ ‘నిన్ను 
కన్న కనులే’ పాటను గురువారం 
విడుదల చేశారు. కుటుంబ బంధాలను 
ఆవిష్కరిస్తూ  సాగిన ఈ పాటను రామ-
జోగయ్యశాస్త్రి రచించారు. యువన్‌శం-
కర్‌రాజా సంగీతాన్ని అందించిన ఈ 
పాటను ఎస్పీ చరణ్‌, చిత్ర ఆలపించారు. 
పాన్‌ ఇండియా స్థా యిలో ఈ సినిమాను 
విడుదల చేసేందుకు సన్నాహాలు చేస్తు -
న్నారు. ఈ సినిమా తెలుగు వెర్షన్‌ను 
మైత్రీ మూవీ మేకర్స్‌ సంస్థ విడుదల 
చేయనుంది.

చిత్రీకరణ 
చివరిదశకు?
మెగా అభిమానులు ఎప్పుడెప్పుడా అని ఆసక్తిగా 
ఎదురుచూస్తున్న సినిమా ‘విశ్వంభర’. పూర్తిస్థా -
యి సోషియో ఫాంటసీ కథాంశంతో తెరకెక్కు -
తున్న ఈ చిత్రంలో చిరంజీవి మునుపెన్నడూ 
చూడని వైవిధ్యమైన పాత్రలో నటిస్తున్నారు. 
మల్లిడి వశిష్ఠ రూపొందిస్తున్న ఈ సినిమా 
షూటింగ్‌ శరవేగంగా జరుగుతున్నది. ఇదిలా-
వుంటే ఈ సినిమాకు సంబంధించిన టాకీ పార్ట్‌ 
దాదాపు పూర్తి కావొచ్చిందని సమాచారం. కొన్ని 
పాటలు, పతాక సన్నివేశాలకు సంబంధించి 
భారీ ఫైట్‌ మాత్రమే ఇక మిగిలివున్నాయని 
ఫిల్మ్‌వర్గా ల వినికిడి. ఈ సినిమాకు సంబం-
ధించిన సాలిడ్‌ టీజర్‌ని కూడా మేకర్స్‌ రెడీ చేస్తు -
న్నారట. చిరంజీవి పుట్టినరోజైన ఆగస్ట్‌ 22న ఈ 
టీజర్‌ని విడుదల చేయనున్నారు. ఇందులోని 
వీఎఫ్‌ఎక్స్‌ థ్రిల్‌ కలిగిస్తాయని, ఎం.ఎం.కీరవాణి 
స్వరాలు సినిమాకు ప్రత్యేక ఆకర్షణగా నిలువ-
నున్నాయని మేకర్స్‌ చెబుతున్నారు. యూవీ 
క్రియేషన్స్‌ అత్యంత ప్రతిష్టా త్మకంగా నిర్మిస్తున్న 
ఈ చిత్రంలో త్రిష కథానాయికగా నటిస్తున్న 
విషయం తెలిసిందే. సంక్రాంతి కానుకగా వచ్చే 
ఏడాది జనవరి 10న సినిమా విడుదల కానుంది.

బాలీవుడ్‌ వైపు 
నడిపించింది అదే!
‘లైగర్‌’తో తెలుగు ప్రేక్షకులను పలకరించిన బాలీవుడ్‌ భామ 
అనన్యపాండే. ప్రస్తు తం ఈ స్టా ర్‌కిడ్‌కి బాలీవుడ్‌ అవకాశా-
లకు కొదవలేదు. త్వరలో ‘కాలీ మీ బే’ అనే వెబ్‌సిరీస్‌తో 
ప్రేక్షకుల ముందుకు రానుంది. అలాగే ఈ అమ్మడి చేతిలో 
రెండుమూడు సినిమాలు కూడా ఉన్నాయి. తాజాగా అనన్య 
ఇచ్చిన ఓ ఇంటర్‌వ్యూలో తాను నటిని కావడానికి ప్రేరేపిం-
చిన అంశాల గురించి ఆసక్తికరంగా చెప్పింది. ‘చిన్నప్పట్నుం-
చి నటన అంటే పిచ్చి. అది ఏ స్థా యిలో ఉంటే, ఎదుటివారి 
దృష్టిని ఆకర్షించడానికి తరచుగా మా అన్నయ్య, చెల్లితో 
గొడవ పడేదాన్ని. వాళ్లను కొట్టేదాన్ని కూడా. కానీ నాది 
నటన అని వాళ్లకు తెలిసిపోతుండేది. చివరకు నిజంగా కొట్టు -
కున్నా నటనే అనుకునేవారు. ఆ నటనే నన్ను బాలీవుడ్‌వైపు 
నడిపించింది. ఒకరిని ఇమిటేట్‌ చేయడం అన్నా, అందర్నీ 
కూర్చోబెట్టి కథలు చెప్పడం అన్నా నాకిష్టం.’ అని చెప్పుకొ -
చ్చింది అనన్యపాండే.

డార్లింగ్‌లో ఫన్‌ రైడ్ వర్కవుట్ అయిందా..?
తనదైన కామెడీ స్టైల్‌తో తెలుగు ప్రేక్షకులను అలరించిన ప్రియ-
దర్శి మల్లేశం, బలగం సినిమాలతో లీడ్‌ రోల్‌లో నటించి మంచి 
గుర్తింపు తెచ్చుకున్నాడు టాలీవుడ్ యాక్టర్‌ ప్రియ‌ద‌ర్శి. ఈ 
టాలెంటెడ్‌ యాక్టర్‌ ఇస్మార్ట్‌ భామ న‌భా న‌టేష్‌, అనన్య నాగళ్ల 
కాంబోలో నటించిన తాజా చిత్రం డార్లింగ్. అశ్విన్ రామ్ ద‌ర్శ‌క -
‌త్వం వహించిన ఈ చిత్రం నేడు ప్రేక్ష‌కుల ముందుకు వచ్చింది. 
డార్లింగ్‌ మిక్స్‌ డ్‌ టాక్‌తో స్క్రీనింగ్ అవుతున్నట్టు  ఇప్పటివరకు 
వచ్చిన రివ్యూస్ చెబుతున్నాయి. మరి సినిమా ఎలా ఉందో ఓ లు -
క్కేస్తే.. ట్రావెల్‌ ఏజెన్సీలో పని చేసే రాఘవ (ప్రియదర్శి) అందమైన 
అమ్మాయిని పెళ్లి చేసుకొని పారిస్‌కు హనీమూన్‌కు వెళ్లా లనుకుం -
టాడు. తన తండ్రి చూసిన అమ్మాయి సైకాలజిస్ట్‌ నందిని (అనన్య -
నాగళ్ల)తో పెళ్లికి రెడీ అవుతాడు. కానీ నందిని ట్విస్టు  ఇస్తూ చివరి 
నిమిషంలో ప్రేమించిన వాడితో వెళ్లిపోవడంతో వెడ్డింగ్‌ నిలిచిపో -
తుంది. ఈ నేపథ్యంలో జీవితంపై విరక్తి చెందిన రాఘవ ఆత్మహత్య 
చేసుకోవాలనుకున్న టైంలో ఆనంది (నభా నటేష్‌) అతడి లైఫ్‌లోకి 
ఎంట్రీ ఇస్తుంది. ఆ వెంటనే రాఘవ ఆనందికి ప్రపోజ్ చేయడం, 
ఆ వెంటనే పెళ్లి జరిగిపోతాయి. అయితే ఆనందికి మల్టీఫుల్ స్ల్పిట్‌ 
పర్సనాలిటీ డిజార్డర్‌ కారణంగా ఆమె చేతిలో దెబ్బలు తింటాడు 
రాఘవ. ఇంతకీ ఆనందిలో ఉన్న పర్సనాలిటీస్‌ ఏంటీ.. రాఘవ 
ఎలాంటి కష్టాలు  పడ్డా డనే నేపథ్యంలో సాగేదే స్టోరీ .

చక్కగా పెళ్లి చేసుకొని భార్యతో కలిసి హనీమూన్‌కు వెళ్లా లనుకునే 
యువకుడి లైఫ్‌లోకి ఊహించని అమ్మాయి భార్యగా వస్తే ఎలాంటి 
పరిణామాలు చోటుచేసుకున్నాయనే దాన్ని అశ్విన్‌ రామ్‌ తనదైన 
శైలిలో కామెడీ పండించేందుకు ప్రయత్నించాడని మూవీ లవర్స్‌ 
చెబుతున్నారు. మరింత కథానుగుణంగా మరింత కామెడీ క్రియేట్ 
చేసే అవకాశమున్నప్పటికీ.. ఆ విషయంలో కాస్త వెనకబడ్డా డని 
అంటున్నారు. హీరోయిన్‌కున్న సమస్యను పోగొట్టేందుకు హీరో 
చేసే ప్రయత్నాలు కొంచెం సిల్లీగా ఉన్నాయని పలువురు నెటిజన్లు  
అంటున్నారు. డార్లింగ్ యూనిక్‌ ఎక్స్‌ పీరియన్స్‌ అని.. ఇంట్రెస్టింగ్ 
స్టోరీ టెల్లింగ్‌తో డైరెక్టర్‌ మంచి ప్రయత్నం చేశాడంటున్నారు సినీ 
జనాలు. కానీ సినిమాను కథానుగుణంగా మరింత బాగా చూపిం -
చొచ్చని చెబుతున్నారు. నిర్మాణ విలువలు బాగున్నప్పటికీ డార్లింగ్ 
సినిమా సాగుతున్నంత సేపు ప్రేక్షకుల సహనాన్ని పరీక్షిస్తుందట. 
సినిమా కొన్ని అనవసరం ఎలిమెంట్స్‌ సాగతీతగా అనిపిస్తుందని 
మూవీ లవర్ష్‌ అంటున్నారు. రైటింగ్‌ స్క్రిల్స్‌ పేలవంగా ఉన్నా.. వి-
జువల్స్‌ మాత్రం రిచ్‌గా చూపించారని ఇప్పటివరకు వచ్చిన టాక్ 
చెబుతోంది. మొత్తానికి ప్రియదర్శి స్టైల్‌ ఆఫ్ కామెడీని మిస్సయిన 
ఫీల్‌తో బోరింగ్‌గా అనిపిస్తుందని చెబుతున్నారు. మిగితా అంశాల 
మాటెలా ఓపిక ఉంటే ఓ సారి థియేటర్‌లో చూసేయెచ్చంటున్నారు 
ట్రేడ్ పండితులు.




